
ته چې ماضي مې ورپورې تړلې وه او هغـې تـه چـې اوس او     هغه
  .راتلونكى مې ورسره شريك دى

  نۍ خبرېـــمخك

  

نرونـو  په كومه كچه چې ډرامه او ننداريز هنر د هنري او ادبي ژا
دى؛ پـه هماغـه كچـه يـې پـه پښـتو        صـنف يو غوره او پـه زړه پـورې   

بـــې ځايـــه بـــه نـــه وي، چـــې پـــه . ادب كـــې شـــتون كمرنګـــى برېښـــي
تيــوريكي ډول د ډرامــې د ژانــر پــه اړه د پښــتنو ليكوالــو هڅــې پــه  

؛ خو د ډرامـه ليكنـې پـه برخـه     ونشت او يا هم د ګوتو په شمېر وبول
كې بيا د ځينو معاصرو ليكوالانو او ژبـاړونكو هڅـې د دې جوګـه    

دېخـوا بيـا تـر     ر يې له شلمې زېږدي پېړۍ را پهم، چې پښتون ټببول
  .ننه له دې په زړه پورې صنف سره اشنا كړى دى

زه د پښتو ډرامې او بيا نندارې د نه پرمختګ پړه د ليكوالانـو  
او ادب پوهانو ترڅنګ د خپل ولس په هغو افكارو ور اچـوم، چـې   

په تله تلي، ډرامـه   لا هم ډرامه د مسخرو، لهوالعب او ټوكو ټكالو
او د  ښـكاري د اوتـو بوتـو پـه څېـر بـې ارزښـته        او تمثيل لا هم ورته

  .ګټورو پيغامونو د لېږد د وسيلې په توګه يې نه پېژني

بحثونــــو او دا او پــــه پښــــتو ادب كــــې د ډرامــــې د تيــــوريكي  

پلـه خـداى   يسـتم، چـې پـه دې لاره كـې خ    پنځونو كمښت دې تـه اړ ا  
دا چـې ډرامـه د   . ولـس سـره شـريكه كـړم     پالوس هڅه له پښتون ادب

خپل اهميت او په ادبياتو كې د ځانګړي ځـاى لـه مخـې يـو لـوى او      
لـويې   لمـن كـې د دومـره   پـه وړوكـې    يوه كتابګوټيمهم ژانر دى، د 

سم ونـه برېښـېدل؛ نـو مـې د ډرامـې      پرځاى كول راته   موضوع ځاى
ېښـې،  څېړنه پيل كړه او تر كيسې، پيغام، پ)كركټر(مهم عنصر رپ

او نـورو مـې ځكـه لومړيتـوب وركـړ، چـې پـه دې         ګ، ډيالوتلوسې
ليكنـــه كـــې د كركټـــر كښـــنې لارې چـــارې كېـــداى شـــي پـــه ډرامـــه   

والـو سـربېره د نـورو داسـتاني ژانرونـو د       مينـه ليكوالانو او ډرامه 
 ېلارويانو په ښه ورشي او كم تر كمه يو دوې نـوې ګـوډې مـاتې تـر    

  . زده كړي

كړم، چې په ډرامه كې د كركټـر كښـنې    همدې تندې د دې جوګه
نـورو څېړنـو او    كنه بشپړه كړم او په دې اړهلنډكۍ لي په اړه دا لنډه

هيله ده دا هڅې پښـتو ډراماتيـك ادب تـه     .پنځونو ته لاره پرانيزم
ســاه وركــړي او د پښــتو ډرامــې بــې ســېكه او كمــزورى تيــوريكي    

  .بهير ګړندى كړي

  

  په ټوله مينه

  

  محب الرحمن محب

14-8-2013  

 د كركټر كښنې په اړه دا اثر

  

د خونــد او . كټــر كښــنې پــه اړه مــې دا اثــر ولوســتد ډرامــې د كر
 . تر څنګ معلوماتي او ګټور هم دىښكلا

رحمن ښـاغلي محـب ال ـ   ،اثر د يوه ځوان شاعر او ډرامه ليكـوال 
ــت      ــانګې د فراغـ ــتو څـ ــه پښـ ــوهنځي لـ ــاتو پـ ــل د ادبيـ ــب د كابـ محـ

ــه   كلـــــه چـــــې د   .دى مونـــــوګراف ډرامـــــې علاقمنـــــدان او باذوقـــ
ښـاغلي  . څښـي زړونه بـه يـې اوبـه پـرې و     ،لوستونكي دا اثر ولولي

ښـايي  . وضوع حق په ډېره مينه ادا كـړى دى ليكوال د غوره شوې م
چـې ګـران محـب ښـه ډرامـه ليكـونكى        ،دې بري يو راز يـې دا وي  د

څــو كالــه يــې لــه بــي بــي ســي نــه د خپرېــدونكې د افغانســتان د  . دى
سلسـله واره ډرامـه هـم    )  زوړ ښار او نـوې هېلـې   ( مؤسسې تعليمې

تر دې ډرامـې  . يې د نوموړې ډرامې مديريت كړى دىليكلې او هم 
د پښــتو  پــه مشــهوره ډرامــه كــې ، نــوي ژونــدوروســته د نــوي كــور

ال د ډرامې په باريكيو ښه پـوه  ليكو. برخې ليكوال پاتې شوى دى

) مه كـې كركټـر كښـنه    په ډرا( پورتنۍ موضوع  ، ځكه خو يې ددى 
: ل په ترتيب سره پـه ځينـو برخـو لكـه    ليكوا. حق ډېر ښه ادا كړى دى

كټــر او د ، كرد ډرامــې پيدايښــت او پايښــت، د ډرامــې جوړښــت    
ښـه مـدلل غږېـدلى    .... كښـنه   رركټ ـ، كهغه ډولونه، د كركټر بعدونه

 .دى

 ،، چـې كــه د ادبيـاتو د څـانګې محصــلين   ســره وايـم  ازه پـه دعـو  
اثـر ولـولي ډېـر څـه بـه      ليكوالان او له ډرامـې سـره مينـه لرونكـي دا     

 ،دې اثــر خپرېــدل پــه دې هــم ډېــر ښــه راتــه ښــكاري د. تــرې زده كــړي
نـن سـبا   . مې په اړه ډېر لږ څه ليكل شـوي دي چې په پښتو كې د ډرا

ــانې او      ــمېره راډيوګـ ــې شـ ــې بـ ــتان كـ ــران وطـــن افغانسـ ــه ګـ چـــې پـ
ــوي   ــوړ ش ــه ج ــې تلويزيونون ــړى دى   ، د ډرام ــدا ك ــدر پي ــر ق ــر ډې . هن

، چـې مـونږ   زمونږ د ليكوالو له پاره ډرامه پـه دې هـم ډېـره مهمـه ده    
، هنـــر او ټـــولنيز پيامونـــه د ډرامـــې    خپـــل ارزښـــتونه، ارمانونـــه  

ځينـو   مونږ وينو چې زمونږ په. قالب كې ښه را ژوندي كولى شو  په
ــو    ــو ډرام ــې د ښ ــو ك ــېريالونو او فلتلويزيونون ــګ   ، س ــر څن ــو ت مون

لنيزو چــې زمــونږ لــه دينــي او ټــو     ،ږينــې داســې څــه هــم خپرېـ ـ   ځي
ــې دي    ــر ك ــه ټك ــره پ ــتونو س ــور     د. ارزښ ــه او ګټ ــې ښ ــاى چ ــر ځ دې پ

، پـه بـدۍ او تـاوان مـو     پيامونه او مناسب هنري خونـد تـرې واخلـو   
، داسې زمونږ ليكوال د ډرامې په هنر پوه شي بايده دي چې. اړوي

ــي  ــېريالونه وليك ــې او س ــوې خ ــ ډرام ــه ي ــې ل ــي ، چ ــونږ دين  او وا زم
، خــوا هنــري ښــكلا  ، لــه بلــېټــولنيز ارزښــتونه پــه كــې خونــدي وي

ــد  ــري    و مناســب خون ــه ول ــاني پيامون ــوړ انس ــګ او ل ــې  . رن ــه داس ك
 خلكو معنوي او هنري شعور به ورسـره دنـګ شـي او   وشي زمونږ د

 .زمونږ خلك به د ژوند په خوږو پوه شي

(c) ketabton.com: The Digital Library

چـې د ډرامـې پـه     ،دا اثر په دې هم راته ګـټمن او ښـكلى برېښـي    
نو او نــورو زده محصــلي برخــه كــې بــه د ادبيــاتو او ښــكلو هنرونــو د

 .په درد وخوري  كوونكو

چـې   ،د ګران محب الرحمن محب په ګوتـو او قلـم دې بركـت وي   
  . په كم عمر كې يې داسې پوخ اثر كښلى دى

 

  په ډېر ادب ،په ډېره مينه

 

  رمحمد كاروانيپ

  1393 حمل 10

  و ټكيــڅ

  

چـې د لنـډې كيسـې پـه اړه مالومـات       ،كه يو څـوك راتـه ووايـي   
ه، شايد په ډېـره اسـانۍ سـره سـاعتونه سـاعتونه خبـرې ورتـه        ړراك

او د كيسـې پـه    يوكړم، ځكه چې عمومي معلومات يې رانه غوښت
چـې لنـډې    ي،خـو كـه پوښـتنه رانـه وكـړ      ؛هره برخه ډېر څه ويلى شم

ات بـه مـې محـدود وي،    كيسې ته بايد څنګه نوم وټاكو؟ نو معلوم
  .ځكه موضوع محدوده ده

دا خبــره مــې تــر دې پــورې وكــړه، څــومره چــې موضــوع وړه وي،  
البتـه لـه موضـوع سـره     ( خبرې هـم كمـې لـري او هماغـه كمـې خبـرې       

  . هم په سخته موندل كېږي)  تړلې نوې خبرې 

) په ډرامه كې كركټـر كښـنه   ( محب جان هم تر ډېره يوه موضوع 
ــتې ده ــې       ؛را اخيس ــره ي ــيل س ــه تفص ــتلى او  پ ــې ايس ــت ي ــو زحم خ

  . چې دا دومره اسانه كار نه دى ،دي خبرې ورباندې كړې

ــه دا ده     ــرو ګټ ــيلي خب ــوع د دا ډول تفص ــوه موض ــر ي ــوه   ،پ ــې ي چ
ــر اړخــه څېــړل كېــږي،  فــوكس     ــه ه ــز( موضــوع  ل لــري  او پــه  ) تمرك

. ټـولې پوښـتنې ځوابـوي    همدې موضوع كـې د لوسـتونكي تقريبـاً   
يــت يــې پــه دې كــې دى، كــه يــو څــوك د يــوې مشخصــې         بــل اهم

(c) ketabton.com: The Digital Library

ــواړي    ــات غ ــه اړه معلوم ــوع پ ــه    ؛موض ــرګردانۍ مخ ــرې س ــو د ډې ن
وع پـــه اړونـــد دا ډول كتابونـــه نيســـي او  پـــه اســـانۍ ســـره د موضـــ

  . كولاى شيپيدا

د محــب جــان دا ليكنــې مــې ولوســتې، دا كتــاب نــه يــواځې پــه    
غـواړې چـې پـه    ژنـې، بلكـې كـه څـوك     ېډرامه كښنه كې كركټـر را پ 

ركټـر پـه اړه معلومـات تـر لاسـه      كـې هـم  د ك   ولنډو كيسو او نـاولون 
ــړې ــ ؛ك ــود دى  ن ــه لارښ ــې ښ ــاب ي ــو او    .و دا كت ــډو كيس ــه لن ــه پ ځك

چـې دلتـه    ،ناولونو كې هـم  اصـلي او فرعـي كركټرونـه موجـود وي     
  . يې  په اړه ښه او دقيق مالومات  وركړل شوي دي

ــو، بعــدونو، د  پــه دې كتــاب كــې د كركټــر د جوړښــت،      خواص
ــولنيز اړخ، روان، در  ــماني اړخ، ټـ ــر د جسـ ــالتونو او  كركټـ ــي حـ ونـ

چې دا ټول د لنډې كيسـې او نـاول    ،بحث شوى په اړهنورو اړخونو 
د بېلګې په توګه د كتاب په يوه برخـه  . په كركټرونو كې هم مهم دي

  : ژنيېخواص په دې توګه راپكې د كركټرونو 

يكوال ته بويه، چې د هر كركټر پـه  د كركټر پنځونې پروخت ل(( 
  :اړه دغه لاندې مالومات بشپړ كړي او له ځان سره يې وليكي

  ؟عمر �

  ؟د اوسېدو ځاى �

  ؟كار و كسب �

  ؟غوښتنې �

كركټـر نـږدې ملګــري څـوك دي، كركټـر څنګــه ارزوي او      د �
  ؟په اړه يې څه وايي

دښــمنان يــې څــوك دي، كركټــر څنګــه ارزوي او پــه اړه يــې  �
  ؟څه وايي

 ؟كوم ډار او خطر متوجه دى كركټر ته �

 ؟د كركټر هيلې او ارزوګانې كومې دي �

 ... )) او داسې نور

؛ ليكـل مهـم بـولي    وجـان پـه ډرامـه كـې د كركټـر د خواص ـ      محب
چــې د  ،نــو ضــرور ده ي؛كــه څــوك لنــډه كيســه يــا نــاول هــم ليك ــخــو 

  . دا ډول خواص وليكي ان كله كله د فرعي كركټرونواصلي او 

كركټـر پـه اړه    و مخكـې د ل ـاو  نـاول تـر ليك  كه د ډرامې، كيسـې  
دا ډول مالومات راسره وي، نه بـه  پـه ډرامـه، لنـډه كيسـه او يـا هـم        

نه به يې غوښتنې  او نه به يـې   ،ناول كې د كركټر نوم رانه غلط شي
بزګـر وليكـو، نـو      كار و كسـب  كه د كركټر .  هم خويونه او عادتونه

( ه بـه  نـه   ي، د كيسـې تـر پاي ـ  ږېنو ښـه پـوه  د كركيلې په كارو دى به 
د يـوه كليـوال بزګـر پـه     ژبـه بـه يـې هـم     ).  ډاكټـر (شي او نه هـم ) معلم 

ونــه ) مننــه (  پرځــاى) د كــور ودان ( څكلــه بــه ېوي، ه څېــر كليوالــه
  ....وايي

چې د كركټر كښنې په برخه كې له ډرامـې پرتـه،    ،هدف مې دا و
ليكنـه كـې   د دې كتاب له مالومـاتو څخـه پـه لنـډې كيسـې او نـاول       

ځكــه څــه چــې پــه دې كتــاب كــې راغلــي  .هــم ګټــه پورتــه كــولاى شــو
 ــ   ــاول  پ ــډې كيســې او ن ه ليكلــو كــې هــم  د كركټــر دا ډول    دي، د لن

  . ژندنه مهمه دهېپ

  .برياوو په هيلهپه هرصورت، محب جان ته د لا 

  

  په درنښت

  

  نصيراحمد احمدي

(c) ketabton.com: The Digital Library

  سريزه

  

دا چې كركټر د ډرامې د كيسې او پېښو پر مـخ وړونكـى دى او   
بېلـــه هغـــه د ډرامـــې جوړښـــت ناشـــونى دى؛ نـــو ځكـــه د نـــړۍ كـــره  
كتونكي د نقد پـر مهـال پـه داسـتاني اثـارو، پـه ځـانګړې توګـه پـه          

د كركټرونــو ښــه  ډرامــه كــې پــه كركټــر تــر نــورو ډېــر تمركــز كــوي او
پنځېدنه او ايجاد د ډرامې او نـورو داسـتاني ژانرونـو د بريـا لـوى      

  .لامل ګڼي

همدا ده، چـې ډرامـه ليكـوال د كركټـر كښـنې پـر مهـال لـه بـې            
ــوان وي    ــره لاس و ګرې ــو س ــمېره ننګون ــه اړه د   . ش ــنې پ ــر كښ د كركټ

نورې نړۍ د ادب پوهانو په هڅو سترګې پټـول زيـاتى دى؛ خـو پـه     
تان كې د كركټر كښنې بيا په ډرامه كې د كركټـر كښـنې پـه    افغانس

دي، چې د لوستو پر مهـال   اړه د ګوتو په شمېر كسانو ليكنې كړې
شوې، علت به يـې ممكـن دا وي، چـې     نه راته ثابتې ېره ګټورېتر ډ

ــو تــه پــه تيــوريكي او عملــي ډول د     دوى د ډرامــې د لارې مينــه وال
ــر د      ــواځې د كركټ ــاى ي ــودلو پرځ ــارو د ښ ــونې د لارو چ كركټــر پنځ

  .ارزښت په اړه بحث ته مټې بډ وهلې دي

په ډرامه كې د كركټر كښنې پـه برخـه كـې يـوازې پـه دې بسـنه         

ر د ډولونو او بعـدونو پـه اړه دې ناكارنـده    نه ده په كار، چې د كركټ 
له موږ نه د ټېپيكو  مالومات ولرو؛ بلكې د كركټر د پنځونې چاره

داسـې كركټرونـه، چـې د يـوه      .ايجاد غواړيمنلو كركټرونو  او ټول
كاريكاتور نه؛ بلكې د يـوه واقعـي شـخص د ځـانګړنو، كـړو وړو،      

تر دې دمـه مـوږ د   له بده مرغه، چې . حركاتو او سكناتو سمبول وي
   .داسې كركټرونو د پنځونې نسخې نه لرو

تر دې را وروستيو مودو مـو د كيسـه ليكنـې پـه برخـه كـې هـم          
ورتــه ســتونزه درلــوده، چــې پــه دې راوروســته كلونــو  كــې دا تشــه    

، »!راځـئ لنـډه كيسـه وليكـو    «هواره شوه او د نصير احمد احمدي 
كيسـه څـه   «مـل پسـرلي   ، د اج»د نثـر ليكلـو هنـر   «د اسداالله غضنفر 
نجيب محفـوظ څرنګـه كيسـه    «ژباړه او د همده  »ډول ليكل كېږي؟

ــي؟ ــې ځــوان ادبپــال      »ليك ــواى، چ ــولاى ش ــورو اثــارو وك ــر ن پــه څې
كهول ته د كيسه ليكنـې پـه برخـه كـې ګټـورې لارې چـارې وړانـدې        

  . كړي

د ډرامــې او كركټــر كښــنې پــه برخــه كــې هــم كــه د ډاكټــر اعظــم   
د بي بـي سـي د تعليمـي     »ادب كې كردار نګاري په پښتو« اعظم په

ورو -پــه رســالې او ځينــو نــورو وړو خــورو   پــروژو د ډرامــې پــه اړه 
ــر         ــې كــې د كركټ ــه هغ ــې او پ ــي او د ډرام ــه وش ــربېره هڅ ــو س ليكن

بـاوري يـم، چـې    كښنې پـه اړه پـه ګټـورو پنځونـو لاس پـورې شـي،       
  .پښتون ليكوال پښت به ډراماتيك شهكارونه وپنځوي

  

  همدې هيلهپه 

  محب

   

(c) ketabton.com: The Digital Library

  ؟ډرامه څه ته وايي

  

ډرامه هغه په زړه پورې هنري ژانر دى، چې د پښـتو ژبـې د ادب   
  . مه لسيزه كې لاره موندلې دهبڼ ته يې د شلمې پېړۍ په دوي

مـه ده، چـې مانـا    نه اخيستل شـوې كل ) Drau(ډرامه د يوناني له 
  .  يې كړنه، عمل او ښودل دي

ادب د دې صـنف لپـاره يـو ټـول منلـى      خو مخكـې لـه دې، چـې د    
تعريـــف وړانـــدې كـــړو، راځـــو د څـــو تنـــو پوهـــانو هغـــه تعريفونـــه   

  : ره يې وضع كړي ديستاسې مخې ته ږدو، چې د ډرامې لپا

ډرامه د ژوند نقـل، د انسـاني   ) Cicero(سيسرو  يونانى ليكوال
  .ژوند د دود د ستور هنداره او د حقيقت انځورګري بولي

هوګو بيا ډرامې ته د هغې هندارې پـه سـترګه ګـوري، پـه كومـه      
ــره       ــا لــه ســتېج س ــو شكســپېر دني ــېږي؛ خ ــرت منعكس ــې فط كــې چ

د تشــېبه كــوي، بنيادمــان يــې لوبغــاړي بــولي او د هغــوى كــړه وړه    
  .ډرامې په پېښو او كړنو كې شمېري

  .اپلاتون ډرامه د اصل نقل ګڼي 

د ډرامـې لپـاره   مشتاق مجروح يوسفزى پـه زركـاڼي كتـاب كـې     
ــاږي  ــف ك ــوك     «: دا تعري ــالي ده، څ ــرت نق ــه د فط ــي ډرام ــوك واي څ

وايي د حقيقت عكاسي ده، غرض دا چـې د ژونـد يـو اړخ پـه كولـو      
 )180، 1(».سره ښودلو ته ډرامه وايي

كتـاب كـې دا   » نثـري ادب ډولونـه  «سيد محى الـدين هاشـمي د   
ژونـدۍ  ډرامـه پـه اصـل كـې د يـوې      «: عامه پېژندنـه را اخيسـتې ده  

ــه      ــې د خوځېــدو پ ــات او جــذبات پك كيســې نــوم دى، چــې احساس
وســيله څرګنــدېږي او هــره پېښــه پكــې پــه عملــي ډول د ســترګو پــر  

)185، 2(».وړاندې راځي
  

اوس كــه پــام وشــي، د ډرامــې پــه اړه پــورتني ټــول تعريفونــه تــر   
ډېره سره نږدې دي، كړنه، د رښتيني ژوند پېښې او عواطف پكـې  

مـوږ ځكــه لــه دې پورتنيـو او د ډرامــې پــه اړه لــه   ګـډ تــوكي دي؛ نــو  
سلګونو نورو تعريفونو نه دا نچوړ را اخيسـتى شـو، چـې ډرامـه د     
رښــتيني ژونــد هغــه تقليديــه كړنــه ده، چــې د هيجــان، كشــمكش،    
ــات او عواطــف        ــذابيت پــر مــټ زمــوږ درونــي احساس ــام او ج پيغ

  :راپاروي، يا هم په دې تعريف بسنه كوو

يـا ننـداره ده، چـې پـه هغـې كـې كركټرونـه د        ډرامه هغه ښودنه «
حركــاتو او كړنــو پــه وســيله د ژونــد يــوه   ) تمثيــل(خبــرو، ژســتونو

  )8، 3(».برخه تمثيلوي

  ښت او پايښتيد ډرامې پيدا

  

د ډرامې، پېښو او تقليد پيدايښت لـه دوو بېلـو نېټـو سـرچينه     
لـه   اخلي، لـومړۍ د هغـو پېښـو، كړنـو، او ننـدارو پيلېـدا ده، چـې       

اوسـني ډراماتيــك ژانــر سـره تــوپير لــري، د ډېـرى پوهــانو لخــوا د    
ډرامې اطلاق ورباندې نشـي كېـداى؛ خـو يـو نـه شـلېدونكى تـړاو        

دويـم د هغـې ډرامـې او ننـدارې د پيدايښـت      . به خامخا ورسره لري
پېړۍ ده، چې په ټوله مانا ډرامه بلل كېداى شي او د دې ژانـر ټـول   

پـه پيـل كـې د لـومړۍ هغـې پـه اړه       . يركنونه پكې موندل كېداى ش
  .لنډ بحث ته ادامه وركوو

ــوه   او څېړونكــى تكــړه ليكــوال   ــه ي ــاغلى حبيــب االله رفېــع پ ، ښ
لــومړنى هنــر دى، چــې )تقليــد(ننــداره او پېښــې« :مقالـه كــې كــاږي 

انسان د خپـل ژونـد، نمـانځنو، ټـولنيزو او فكـري خوښـيو پـه تـرڅ         
د ... لي هنـر د مـور بڼـه لـري    كوډې او جادو د تمثي... كې پېژندلى دى

بشري ژوند پـه لومړيـو او لـه تـاريخ څخـه وړانـدې پړاوونـو كـې دا         

دودونــه د ډراماتيــك هنــر لــومړى زړى بلــل كېــږي او لــه دې ځايــه      
)8، 4(»دي، چې ډراماتيك هنر د كوډو له خېټې څخه را زيږېږي

  

د پورتنيو په څېر ډېر نور روايات شته، چې د ډرامـې د زيږېـدو   
د انســاني پيدايښــت او لــه تاريخــه مخكــې پېــړۍ را پــه ګوتــه نېټــه 

كـــوي؛ خـــو دا چـــې يـــادې كړنـــې، پېښـــې، مېلـــې، نمـــانځنې او        
ګــډاګانې ســل پــه ســلو كــې د ډرامــې پــه تلــه تلــل كېــداى نشــي، د     
پيدايښت نېټه به يې هم د يـوې بشـپړې هنـري ډرامـې د پيدايښـت      

  . او زيږېدو له نېټې سره يوه ونشو بللاى

ار بـه بـې ځايـه وي، چـې همـدې بـې ترتيبـه، نـامنظمو         اما دا انك
كړنـــو او ښــــودنو د بشــــپړې هنــــري ډرامــــې د پنځېــــدا لپــــاره لاره  

پـــه دې اړه ښـــاغلى رفېـــع د ډرامـــې د پيدايښـــت او . پرانيســـتې ده
پايښت په اړه په مقاله كې د هابېل او قابل پېښه، ځانګړې لـوبې،  

ماتيكه بڼه د هغـوى  د بېلابېلو ارباب الانواعو پيدايښت او په ډرا
د ...«:د نمــانځنې مراســمو تــه د ډرامــې پــه ســترګه ګــوري، زيــاتوي   

او داســې » ناټــك ګــډا«بېلګــې پــه توګــه پــه لرغــوني يونــان كــې د    
نــورې پېښــې وې، چــې د ډراماتيــك هنــر پــه وده او پرمختــګ كــې 
ــه بڼــه           ــې ډرامــه د يــوه ځــانګړي هنــر پ ــوده؛ ترڅــو چ ــې ونــډه درل ي

)12-9، 5(».رامنځته شوه
  

ــه اړه كــره        ــې پ ــت د نېټ ــې د پيدايښ ــري ډارم ــپړې هن ــوې بش د ي
لاسوندونه په لاس كې نه لرو، تاريخي څېړنې هـم د ډرامـې لاره پـه    

څـو زره كالـه   « :مختلفو سيمو او نېټو ورګډوي، ځينې وايـي، چـې  
پــه نامــه يــوه  ) Abydos(پخــوا پــه لرغــوني مصــر كــې د ايبــي ډوس   

)86، 6(».ويرنه كې ښودل شوېدهډرامه د اوسي ډوس پاچا د مړينې په 
  

ډېرى څېړونكي په ختيځ كې ډرامه تـر لوېديځـه وړانـدې بـولي     

او د پــورتنۍ ډرامــې د ښــودل كېــدو نېټــه هــم لــه مــېلاده كــابو دوه     
  .درې زره كاله وړاندې ګڼي

ســكاى «څېړنــو پــه لرغــوني يونــان كــې لــومړنى ډرامــه ليكــوال  
نـومي ډرامـه   » the suppliant-ده سوپلي انټ«بللى دى، چې د » لس

وه نـيم زره كالـه   يې د يونان په لوى ښار، اتن كې ستېج شـوېده او د 
ادب پوهـان او څېړونكـي د دې ډرامـې د فنـي     . پخوا ليكـل شـوېده  

خواوو قوت ته په كتو سره دا يقيني بولي، چې لـه دې وړانـدې دې   
ــې      ــه راغلـ ــې دا لاس تـ ــو دا چـ ــې وي؛ خـ ــوړۍ وهلـ ــرې پـ ــې ډېـ ډرامـ

ځكــه ســكاى لــس د لــومړني ډرامــه ليكــوال پــه  لــومړنۍ ډرامــه ده،
  . نامه يادولاى شو

له نوموړي راوروسـته پـه اروپـا كـې ډرامـه ډېـره وغوړېـده او د        
 . اتلسمې پېړۍ د صنعتي انقلاب پر مهال خو آن تر اوجه ورسېده

بيــا هــم ويــلاى شــو، چــې د لــومړنۍ ډرامــې، نېټــې، ځــاى او         
 ــ     ــتون لـ ــه شـ ــنادو د نـ ــره اسـ ــه اړه د كـ ــوال پـ ــې د  ليكـ ــه د ډرامـ ه املـ

پيدايښت كره نېټه نشـو پـه ګوتـه كـولاى؛ خـو دومـره ويـلاى شـو،         
چې له ميلاد نه پنځه سوه كاله پخوا پـه يونـان كـې ډرامـه د هنريـت      

رامـــې پـــه اړه پـــه مصـــر كـــې د ډ .وه او شـــهرت پوړيـــو تـــه رســـېدلې
  .لاده څلور زره كاله د مخه ليدل شوې دهنظريات ښيي، چې له مي

ي، چې په مصـر كـې ناټـك ننـدارې دوه يـا هـم       عقاب خټك واي 
خو د لرغـوني  . كېداى شي درې زره كاله قبل المسيح موجودې وې

يونان په اړه د نظر خاوندان په دې باور دي، چې دا ژانر په سمه بڼـه  
له مېلاده پنځه پېړۍ مخكې په منظومـه بڼـه هلتـه رامـنځ تـه شـوى       

  . دى او بيا يې پراختيا او پرمختيا موندلې ده

ايســكليس (پــه لرغــوني يونــان كــې د ســتر تراژيــدي ليكــونكي 

ــر   )496 -456ســـوفوكليز (، )456-525  ــه څېـ ــدز پـ ــوري پيـ ، او يـ
نامتو ډرامه ليكونكي را منځته شول، چې د محمد صـديق روهـي   
د ادبــي څېړنــو پــه حوالــه ســوفوكليز پــه ډرامــه ليكنــه كــې شــل ځلــه 

ا د دې نوښــت يــوري پيــدز بي ــ. لــومړۍ درجــه ادبــي جــايزه ګټلــې ده 
هغــه يــې د  .ې كركټــر تــه يــې رښــتينى جوړښــت وركــړ ســبب شــو، چــ

ــه را       ــافوق الطبيعتـ ــانيت او مـ ــافوق الانسـ ــه مـ ــلاف لـ ــه خـ ــورو پـ نـ
  . وويست او د رښتيني او عادي انسان په جامه كې يې ننويست

ــوره         ــول پ ــه ت ــپړې او پ ــوې بش ــې ي ــيي، چ ــوندونه ښ ــول لاس دا ټ
ډرامې له لرغوني يونانه ټولې نړۍ تـه لاره مونـدلې، ان تـر دې چـې     
د شهسوار سنګروال نيـازي پـه وينـا د نـړۍ د بـې شـمېره مشـهورو        
ډرامه ليكونكو تر څنګ په هنـد كـې د كاليـداس پـه نامـه نومـوتي       

پــه نامــه » هــم شكوشــلاد شــكتلا يــا «ليكــوال پــه سانســګرېت ژبــه 
داسـې تلپــاتې ډرامــه وړانــدې كــړه، چـې نــړۍ ورتــه ګوتــه پــه غــاښ   

  . شوه

ــې ډرامــې      ــين او مــولير داس ــداس ســربېره  فــرانس راس پــه كالي
وكښــلې، چــې پــه ډراماتيــك ژانــر كــې يــې نــوى روح پــه خوځښــت   
راووســت او دا هنــر يــې د ادب د يــوه ســرلاري صــنف پــه قطــار كــې    

  . ودراوه

وښـې تـه پرېـږدو او پـه خپـل هېـواد كـې د ډرامـې         كه نوره نړۍ ګ
رېښې را وسپړو، تر هرڅه مخكـې بـه پـه زرګونـه كالـه پخـوا زمانـه        
كې د اريايـانو ډرامـو او ننـدارو تـه ورتـه ډلـه ييـزو مېلـو، نڅـاوو،          
ــورې       ــه زړه پـ ــې پـ ــو يـ ــې ځينـ ــو، چـ ــخ شـ ــره مـ ــمو سـ ــانګړو مراسـ ځـ

ويــدي  ېپــه دې برخــه كــ. تمثيلونــه، تقليدونــه او حركتونــه درلــودل
       .اڅونه د يادونې وړ ديسرودونه او اوستايي سرودي ك

مېلـه هـم   »سامانه«د آريايانو «: شهسوار سنګروال نيازى ليكي 
اتڼونه، نڅـاوې او نـورې    .از هنرونو په ترڅ كې ترسره كېدلهد راز ر

پـه پښـتو   » سـمانه «تمثيلي خـواوې يـې درلـودې، چـې حتـا سـامانه      
)، سريزه7(».ه مانا دهكې اوس هم د نمايش او ښودنې پ

  

ــې     ــګرېت كـ ــه سانسـ ــه اړه پـ ــر پـ ــې د هنـ ــى «د ډرامـ ــرت منـ د » بهـ
  .ټولو لومړنى مستند كتاب ګڼلاى شو ډرامايي ادب تر

خو دا چې لومړۍ پښتو ډرامه كلـه وليكـل شـوه، پـه دې اړه هـم      
د سرحد يـوه سـتر ډرامـه    « : بېلابېل نظرونه شته، افضل رضا وايي

كـې عبـرت نـومي ډرامـه وليكلـه،       1921نګار قمـر سـرحدي پـه كـال     
)40، 8(»....هغه دا ډرامه په اردو ژبه وليكله

  

لــه دې او نــورو لاســوندونو نــه جــوتېږي، چــې پښــتو ژبــې تــه د     
اردو لـــه لارې ډرامـــه را لېږدېـــدلې ده؛ خـــو دا چـــې لـــومړۍ پښـــتو  

ښـاغلى   .ه دې اړه هم د نظرونو اخـتلاف شـته  ډرامه چا ليكلې ده، پ
كـې د  » د پښـتو نثـر اتـه سـوه كالـه     «پـل كتـاب   زلمى هېواد مل په خ

ــتو لــومړنۍ ډرامــه د    ــه نامــه حمــزه شــينواري تــه     » زمينــدار«پښ پ
منســوبوي؛ خــو نــور څېړونكــي بيــا ســره يــوه خولــه دي او د پښــتو   
ــه      ــې څخ ــان ډرام ــان اكبــر لــه درې يتيم ــدالاكبر خ ــل د عب ــې پي ډرام

  . بولي

تـر اوسـه چـې كـوم     «: ډاكټر حنيـف خليـل پـه خپـل اثـر كـې كـاږي       
تحقيق شـوى دى، د هغـې لـه مخـې د ښـاغلي عبـدالاكبر خـان اكبـر         

دا ډرامـه د   .پښتو اولنـى ډرامـايي زيـار ګڼلـى شـو     د )درې يتيمان(
سـتېج   1927اتمانزو د آزاد سكول د كليزې په دستوره كې پـه كـال   

   )164-163، 9(».كړى شوه

پــه لــره پښــتونخوا كــې لــومړۍ ډرامــه همــدې        خــو ځينــې بيــا  

ــه د     ــوال تـ ــورتني ليكـ ــد  «پـ ــذيب جديـ ــد تهـ ــيم جديـ ــه   »تعلـ ــه نامـ پـ
د ډاكټـر  . م كال كې ستېج او وښـودل شـوه   1927منسوبوي، چې په 

حنيف خليل نظر هم په لـره پښـتونخوا كـې د لـومړۍ ډرامـې پـه اړه       
ر په څلور لارې كې هك پك ولاړ دى، پورتنۍ ډرامه يـې پـه انـد ت ـ   

» مضمون نګـاري «ډېره بشپړه او په تول پوره نه ورځي، په خپل اثر 
: كــې يــې د پــورتنۍ ادعــا د ثبــوت دريــځ پــه ډاګــه كــړى دى، وايــي    

نـومي ډرامـه    »نـوې روشـني  «كـې د   1928قاضي رحيم االله پـه كـال   «
د مقصـديت پـه لحـاظ پـه ټولـو كـې اول او       »نوې روشني«... وليكله

ټ ثبــوت يــې دادى، چــې د كابــل د مقبوليــت غــ... لــوى حيثيــت لــري
، 10(».والي، امير امان االله خان دا تصنيف په ډېر تعـداد كـې وغوښـت   

143-144(
  

په بره پښتونخوا كې لومړۍ ډرامه استاد عبدالحى حبيبـي پـه   
تر سرليك لانـدې ليكلـې او د   » توريالۍ پښتنه«ه،ش كال د  1314

ورپسـې پـه   طلوع افغان د همدې كال په ګڼه كې چاپ شوېده، چـې  
لره او بره پښتونخوا كې د ډرامې هنر وده ومونده او داسې ډرامې 
وپنځېدې، چې د ډراماتيـك ژانـر ټـول اصـول او معيارونـه يـې پـه        

  .خپل ځان كې رانغاړل

  د ډرامې جوړښت

  

دا چې ډرامه څو ډوله جوړښتونه او څو ډولونه لري، هغه بحـث  
ړې لـويې ليكنـې تـه پرېـږدم،     په راتلونكې كې په دې اړه يوې ځانګ

دلته په لنډو ټكو كې يوازې د ډرامې په اجـزاوو او عناصـرو بحـث    
  .را نغاړم

اول ډرامه له نورو نثري ژانرونو، په ځانګړې توګه له كيسـې، ن ـ 
توپير يې يـوازې پـه دې كـې دى،     .او رومان سره شريكې پولې لري

پكـې پـه   چې ډرامه د ښـودلو او وړانـدې كولـو هنـر دى، كركټرونـه      
ــه       ــي او ن ــه روايت ــر پ ــه څې ــاول پ ــې او ن ــوبېږي، د كيس ــه ل ژونــدۍ بڼ

  . تمثيلېدونكې ژبه نه ليكل كېږي او ټوله له ډيالوګونو جوړه وي

كتــاب » ګفتــارى دربــاره ادبيــات دراماتيــك«جــلال نــوراني پــه 
« : كې د داسـتاني او نمايشـي ادبيـاتو تـوپير داسـې پـه ډاګـه كـوي        

دبيــات د لوســتلو لپــاره پنځــول شــوي منظــوم او منثــور داســتاني ا
دي، يوه ننـداره هـم لوسـتل كېـداى شـي او د داسـتاني ادبيـاتو پـه         

ډله كې حسابېداى شي؛ خو دغه چاپ شوى متن هغه مهال ننـداره   
)9-8، 11(».باله شي، چې د ښودلو او تمثيلولو وړتيا ولري

  

ډرامې معمولاً د خپل جذابيت د سـاتلو پـه منظـور لنـډې ليكـل      
له كشمكشونو، تلوسو، پېښو، پيغامونو او حركتونـو نـه    كېږي،

ــوني يونــان .  مالامــال وي ــت    پــه لرغ ــو بــل ډول جوړښ ــې ي كــې ډرام
دې جوړښــت د تراژيــدۍ بڼــه خپلــه كــړې وه او لــه لانــدينيو     .درلــود

مقدمه، چې د ډرامې او نندارې پـه پيـل   -1«: برخو څخه رغېدلې وه
. كې د لومړنۍ وينا په شكل وړاندې كېـده؛ خـو پـه ډراماتيكـه بڼـه     

د ډرامه چيانو د لومړي ګروپ مقدماتي اواز، چې مينـه وال يـې   -2
ــذبول   ــه را ج ــدارې ت ــ –درې  -3. نن ــوعګانې، چــې   څل ــه موض ور هغ

مقـام، يـا هغـه ځـاى، چـې كـره        -4. اصلي شخصيتونه پكې لوبېدل
مقطـع، دا هغـه    -5. كتونكو به د نندارې او تمثيل پـه اړه نقـد كـاوه   

برخــه وه، چــې ډرامــه پكــې رانغښــتل كېدلــه او پايلــه يــې وړانــدې   
)99-98، 12(».كېدله

  

چــې د  د ډرامــې لــه پــورتني او نــورو جوړوښــتونو نــه جــوتېږي،  
تاريخ په اوږدو كې يې ډېر مـزل كـړى دى، بېلابېـل سكښـتونه يـې      
خپل كړي دي؛ خو تر ډېره يې په عناصرو او اجزاوو كې كمښـت نـه   

ر هر څـه  همدا ده، چې ډرامه د نثري ژانرونو په څېر ت. محسوسېږي
داسې موضوع ته، چې د ډېـرى سـلنه    .مخكې موضوع ته اړتيا لري

  . شلېدونكې اړيكې ولري مخاطبينو له ژوند سره نه

په ډرامه كې هر ډول موضوعات ځايېداى شي، شايد دا بـه يـې   
يوه په زړه پـورې ځانګړنـه وي؛ خـو ډرامـه ليكـوال تـه بويـه، چـې د         
نوې موضوع او سكالو په موندنه كې زيـار وباسـي او يـا خـو دې د     
نوې موضوع د نه موندلو پر مهال زړې هغې تـه لـه نـوې زاويـې سـر      

(c) ketabton.com: The Digital Library

كــه موضــوع پــه هــره انــدازه جالبــه او پــه زړه پــورې . كــړيورښــكاره  
اندازه مينه وال مونـدلي او د موضـوع    وي، ډرامې به مو په هماغه

لــه لارې بــه مــو د كركټرونــو پــر مــټ مينــه والــو تــه ګټــور پيغامونــه   
  . وړاندې كړي وي

كـــره كتـــونكي ليكوالانـــو تـــه وړانـــديز كـــوي، چـــې د موضـــوع  
ل هرڅه ته په ځير وګورئ، د خپل تېـر  موندنې لپاره د خپل چاپېريا

او يـا لـه نـورو د موضـوع      د تجربې يو ځل بيا سترګو ته ودروئژون
و پــه اړه يــې هــر اړخيــزه پلټنــه  ؛ خــه كــې مرســته وغــواړئپــه موندنــ

په خپـل ځـان د عملـي كولـو هڅـه       او يا يې له ليكنې وړاندې وكړئ
  . وكړئ

ه هــر«: ښــاغلى اجمــل پســرلى د نجيــب محفــوظ لــه خــولې كــاږي
دغه نوښت هنر رامنځته كـوي   .زړه موضوع بيا هم نوې كېداى شي

او د هنر په برخه كې دا مهمه نـه ده، چـې څـومره نـوى دى، بلكـې دا      
) 23، 13(».مهمه ده، چې ګټه يې څومره ده او خوند يې څومره

  

د موضـوع مونـدنې لپـاره ګـڼ شـمېر كلمـې       ځينې ليكـوالان بيـا   
يوه په زړه پورې موضـوع پـه لاس    مېهمدا معنا لرونكې كل. ليكي

لـو تصــويرونو نــه هــم ګټــه پورتــه  ېوركـوي، حتــا ځينــې بيــا لــه بېلاب 
مونـــدل شـــوې موضـــوع ډېـــر ځلـــه د ليكنـــې وړ نـــه وي او        . كـــوي 
او د خيـال پـر مـټ     وي، چې صيقل دې شي، ودې تراشل شـي ايجاب

  .دې د ګټنې او كارونې وړ وګرځول شي

چـې د ډرامـې لپـاره پـه      ده،كله مو چې موضوع ومونده، په كار 
په كيسـه د اړولـو لپـاره لـومړى خاكـه ليكـل كېـږي،         .كيسه واوړي

چې موضوع او كيسـه لـه هېرولـو سـاتي او اړينـو بـدلونونو تـه يـې         
د ډرامې كيسه د مكـالمو او كركټرونـو پـه وسـيله مـخ پـر       . برابروي

وړاندې ځي؛ خو كيسـې تـه تـر ډېـره پېښـې، كشمكشـونه او كلـف         
    . امه وركولاى شيهنګرونه اد

د ډرامې پلاټ هم د نورو نثري ژانرونو په څېر مهـم ركـن بلـلاى    
شو، همدا پلاټ د پېښو خاكه او ترتيب دى، د پېښو منطقي تـړاو  
او تسلســل ډرامــه لــه مصــنوعيته ســاتي او پــه دې كــار ســره پــه رڼــا  

  .ورځ د مينه والو سترګې په خاورو له ډكېدو ساتل كېږي

بلــه موضــوع د ډرامــې مكــالمې او خبــرې اتــرې، يــا ډيالوګونــه   
ډرامــه داســې ژانــر دى، چــې د راوي يــا نكــل چــي لــه خــولې نــه   . دي

وړاندې كېږي؛ بلكې د كركټرونو پـه خبـرو اتـرو، مكـالمو او كـړو      
پـه مكـالمو او ډيـالوګونو كـې     . وړو كې ننـدارې تـه اېښـودل كېـږي    

همـدا خبـرې اتـرې او     .لنـډون، روانـي او جـذابيت موجـود وي    بايـد  
كــړه وړه دي، چــې د يــوه كركټــر ظــاهر او بــاطن بــرملا كــوي او هغــه  

څـــومره مـــو چـــې مكـــالمې او . تـــرې پـــه ټولـــه معنـــا پېژنـــدل كېـــږي
ډيالوګونه د كركټرونو له ځانګړنو او خصوصياتو سره سم ليكلـي  

والـو تـه د خپلـو كركټرونـو پـه ښـه        وي، په هماغـه كچـه بـه مـو مينـه     
د موضــوع او پيغــام پــه ښــه وړانــدې كولــو كــې بريــا    ورپېژندنــه او

  . ترلاسه كړې وي

ــانانو        ــطلاح د انس ــه اص ــا پ ــد ي ــادي ژون ــالمې د ع ــې مك د ډرام
ــه دومــره تــوپير، چــې ترتيــب، زړه      ورځنــۍ خبــرې اتــرې دي؛ خــو پ
راښكون او جذابيت به مو پكې ځاى پر ځاى كړى وي، د كركټر لـه  

متلونـو، تكيـه كلامونـو    شخصيت سره به مو برابرې كـړې وي او د  
  . او اصطلاحاتو پر مټ به مو په زړه پورې كړې وي

د ډيالوګونو او مكالمو ليكلو پر مهال دې لانـدې ټكـي پـه پـام     
  :كې ونيول شي

(c) ketabton.com: The Digital Library

  .ډيالوګونه دې لنډ وي -1 

  .پر له پسې تسلسل دې ولري -2

  .ساده، ټول فهمه او روان دې وي -3

  .ه دې برابر ويد كركټر او مقابل لوري له سويې سر -4

، احساســات او اېفكټونــه دې پكــې ځــاى پــر ځــاى  حالتونــه  -5
  .شوي وي

د پيغام او د ځان او نورو كركټرونو د پېژنـدو لپـاره دې تـرې     -6
  .ګټه پورته شوې وي

ېـډي  د تكيه كلامونو، متلونو او د اړتيا پر وخت دې د كوم  -7
خصـيت پكـې   ښتينو ورته انسانانو شالفاظو د كارونې له لارې د ر

  .منعكس شوى وي

او بــالاخره دا چــې د كركټــر د دريــو واړو بعــدونو ښــكاره او    -8
  .روښانه تصوير دې وړاندې كړي

د ډرامې بل ډېر مهم عنصر كركټـر دى، چـې ډرامـه پـرمخ وړي،     
دروني او بېروني كشمكشـونه او ټكرونـه ايجـادوي او بـالاخره لـه      

، چـې د ډرامـې د   همدې كشمكشونو او ټكرونو نـه پېښـې زيږېـږي   
ــي  ــبب ګرځــ ــه او   . دوام ســ ــلاټ، مكالمــ ــه، پــ ــوع، كيســ ــه موضــ پــ

كركټرونـــو ســـربېره، ډرامـــه د نـــاول او كيســـې پـــه څېـــر تلوســـه او   
  . پېښه، يا پېښې هم لري؛ خو عمل او كركټر پكې مهم دي

سـره  د نړۍ ډرامه پوهان د ډرامې د اوو عناصرو پـه اړه تـر ډېـره    
  :دې ډول دييوه خوله دي، دغه اووه عناصر په 

  )Theme( موضوع -1

  )Message( پيغام -2

  )Plot( پلاټ يا د كيسې نقشه -3

  )Character( كركټر يا شخصيت -4 

  )Time and Place( مكانزمان او  -5

  )Atmosphere and mood( فضا او حالت -6

   . )Dialogue( ډيالوګونه او خبرې اترې -7

اړينه برېښي، چې په كركټـر  د كركټر په اړه د لا پوره بحث لپاره 
  .كښنه وغږېږو؛ خو تر هغه مخكې د كركټر پېژندنه اړينه ده

  او د هغه ډولونه كركټر

  

وي، كـه د سـپاټ او يـا    ) سـوپ اوپـرا  (هره ډرامه كـه پرلـه پسـې    
ــا تـــه پـــه پـــام ســـره    نـــورو چوكاټونـــه ولـــري، د ډرامـــې ډول او اړتيـ
كركټرونو ته پكې اړتيا پېښـېږي؛ ځكـه ډرامـه هغـه ژانـر دى، چـې       
كركټرونــه پكــې لـــوبېږي او همــدا كركټرونـــه پېښــې او د ډرامـــې     

  : كركټر څه ته واييكيسه پرمخ بيايي؛ نو را به شو دې ته چې 

ټولــو مهــم ركــن او اساســي عنصــر دى او       كركټــر د ډرامــې تــر  
داچې يـوه  : پيرانندللو وايي. بالاخره كركټر د ډرامې محركه قوه ده

ي، بايــد خپلــواك انســاني كړنـه مــوږ تــه پــه ژونــدۍ بڼـه وړانــدې ش ــ 
دا كړنه يوه داسـې څيـز تـه اړتيـا لـري، چـې د هګـل پـه          .هويت ولري

كـه پـه لنـډو     .حكـم وربانـدې وشـي    يـز د محركـې قـوې   وينا د هغـه څ 
خو ارسطو بيـا كركټـر تـه دويمـه درجـه      . ووايو، كركټر ته اړتيا لري

پـه نـوم نومـولى    » سـيرت «يـا  » ethic«اهميت وركړى دى، هغه يـې د  
او د ډرامې پـه جوړښـت كـې يـې ان لـه پلاټـه وروسـته ځـاى پرځـاى          

  . كړى دى 

دې دريـځ سـره موافـق نـه دي     د ډرامې منتقدان بيـا د ارسـطو لـه    
اوس بـه  . او كركټر ته د نورو توكو په پرتله په لوړ اهميـت قايـل دي  

ــه پــر ځــاى پرېــږدو او د      د كركټــر د اهميــت پــه اړه مختلــف دريځون
كركټــر پــه دې لنــډ تعريــف بــه بســنه وكــړو، چــې كركټــر د ډرامــې د    

  .كيسې پرمخ وړونكى دى او يا هم د ډرامې محركه قوه بلل كېږي

ــې      كر ــري، د ډرام ــنې ل ــې وېش ــو، بېلابېل ــو لوري ــه بېلابېل ــر ل كټ
مقـالې  » شخصـيت هـاى دراماتيـك و انـواع ان    «ډېرى مخكښان د 

له ليكوال، على رضا كلاهچيان سره پـه دې لانـدني وېـش كـې يـوه      
  :خوله دي

  :د كركټر ډولونه د پېښې زيږونې له مخې -الف

كرونـو را  دا چې ډرامه له درونيـو او بېرونيـو كشمكشـونو او ټ   
پنځېږي؛ نو ځكه پېښه زيږونـه، تحـرك، تصـادم، لانجـه او ټكـر د      
كركټرونو يوه ښه ځانګړنه بلل كېږي او د همدې ځانګړنې له مخې 

  :كركټرونه په دې دوو ډلو ورګډېږي

  

  ):Protagonist(اتل يا پېښه زيږوونكى كركټر  -1

دا هغه ډله كركټرونه دي، چې په ساكن حالـت او موقعيـت كـې     
د دې كركټـر پـه    .پېښه، كشمكش او ټكـر رامنځتـه كـوي    ګډوډي،

. پــوړ پــرمخ ځــي-د ژونــد روال عــادي او بــې پېښــو ســوړ نشــت كــې 
پېښــه زيږوونكــي كركټرونــه همېشــه د نــورو پــر وړانــدې ســنګر        

د دا . رتـه واوړي نيسي او نه پرېږدي، چې د ژوند پاڼه له هرج مرج پ
ډول كركټـر بېلګـه د ســوفوكل پـه اوديــپ شـاه ډرامــه كـې د اوديــپ      

كركټر بللاى شو، چې ګـام پـر ګـام يـې پېښـو تـه تـن وركـړى، ان پـه           
عامــه اصــطلاح كــاڼى يــې پورتــه غورځــولى او تــرې لانــدې يــې ســر  

  . نيولى دى

د پېښــــــه زيږوونكــــــي ضــــــد يــــــا دوښــــــمن كركټــــــر   -2
)Antagonist:(  

ونـــه پـــه حقيقـــت كـــې د پېښـــه زيږوونكـــو       دا ډلـــه كركټر   
كركټرونو پر وړاندې خنډونه دي، تل د هغوى پـر ضـد را ولاړېـږي    
او د فــولادي دېــوال پــه څېــر د هــدف پــر لــور د هغــوى د هڅــو خنــډ     

ــي ــو او     . ګرځــ ــو، ادابــ ــيتونه د دودونــ ــدا خاصــ ــت همــ ــې وخــ ځينــ
طبيعتونــو پــه بڼــه ځــان ظــاهروي او د پېښــه زيږوونكــي پروړانــدې 

  . مانع ګرځي

پــه ډرامــه كــې ځينــې داســې كركټرونــه هــم وي، چــې د پورتنيــو   
دواړو ډلو اطلاق ورباندې نشي كېداى، هسې يې پـه يـوه ډلـه كـې     
ونډه اخسـتې وي او يـا هـم پـه هغـو ډرامـو كـې د دا ډول كركټرونـو         

خــو نــن ورځ د . بېلګــې مونــدلاى شــو، چــې يــوازې يــو كركټــر ولــري
كېږي، لكه د علـي رضـا    پورتني ډول ډرامو كمې بېلګې تر سترګو

پــرده پورتــه «پــه » روســودي ســان ســكوندو«كلاهچيــان پــه وينــا د 
ننداره كې، چې ښځه د خپـل خاونـد لـه افكـارو سـره پـه ټكـر        »كولو

ه دا، خو تر هر څـه مهمـه خبـر   .  كې ده، نه د هغه له جسم او ظاهر سره
 ــ  ــو دواړو كټ ــد د پورتني ــې باي ــه او    هچ ــه پنځون ــو پ ــو كركټرون ګوري

كې تناسب ته پام وشي، د يوې مخـالفې ډلـې يـا قـوې قـوت      وېشنه 
ل مقابــ ه هغــه پيمانــه نــه وي، چــې د ده د مقــابلې پروړانــدې د دې پــ

ــي   ــي وبرېښـ ــر منطقـ ــاب را وړل غيـ ــره د    لـــوري تـ ــو سـ ــه هغـ ــا لـ او يـ

  .مقابلېدو كمزورى ځواك هم ونه لري 

  

  :د ډراماتيك ارزښت له پلوه د كركټر ډولونه -ب

په ډرامـه كـې د ټولـو كركټرونـو ونـډه او       دا به ناشونې وي، چې
د پېښه زيږوونكو كركټرونو په څېـر  . اهميت يوشان تر سترګو شي

د كركټـر اهميـت لـه هغـه     . د ځينو ارزښت له نورو هغو څو چنـده دى 
ځايه اندازه كېداى شـي، چـې كركټـر پـه كومـه انـدازه د ډرامـې پـه         

ــې د       ــې زيږول ــې ي ــتې ده، پېښ ــډه اخيس ــه ون ــې فعال ــت ك ي، جوړښ
درونيو او بېرونيو كشمكشونو ته يـې لاس وراوږد كـړى دى او يـا    

لــه دې پلــوه . يــې كــم تــر كمــه خپــل هــدف او وېــره ســره جنګــولي دي  
  :كركټرونه په لاندنيو دريو ډلو كې راځي

  

  ):Main characterيا  Major character(اصلي كركټر  -1

بوي دا هغه ډله كركټرونه دي، چې په ډرامه كې مهمې دندې لو
ــلي . او د ډرامــــې پــــايلې هرومــــرو وربانــــدې اغېــــز ښــــندي   د اصــ

كركټرونو د دندو اهميت ته په كتو دا ادعا بې ځايه نه بولم، چـې د  
  . اصلي كركټرونو نه شتون د ډرامې له نه شتون سره يو شان دى

 

  ):Secondary Character(دويمه درجه يا فرعي كركټر   -2

ــې         ــر د ډرام ــه څې ــو پ ــلي هغ ــه د اص ــې دا كركټرون ــه دې چ ــره ل س
زېږنده نه دي؛ خو د ډرامـې دوام تـه لاس تـر غـاړې نـه دي ناسـت او       

ــر اصــلي كركټرونــو كــم رنګــه ونــډه لــري       دا كركټرونــه د اصــلي  . ت
كركټرونو د دندو تكميلوونكي دي او د اړتيـا پـر مهـال د هغـوى د     

(c) ketabton.com: The Digital Library



 
 

 

  په ډرامه كې كركټر كښنه/ 33

  .تحرك سبب ګرځي 

  

  ):Minor Character(كركټر  مرستندوى -3

ــده       ــومكي دن ــوازې ك ــې ي ــكاري، چ ــه ښ ــه نام ــو ل د دې كركټرون
پــرمخ وړي او د اصــلي او فرعــي كركټرونــو پــه څېــر د ډرامــې روح    

د نوموړو كركټرونو په نشت كـې ډرامـه پـه ټپـه نـه      . نشى ګرځېداى
درېږي؛ خو پر مټ يې د ډرامې ځينو برخو ته رنګيني وربښـلاى او  

مرستندويه كركټرونه كله . ندې لېږدولاى شوځينې پيغامونه وربا
ــر شــمېر         ــه د ډې ــي، لك ــولاى ش ــه رغ ــي اړخون ــې تخنيك ــه د ډرام كل
كركټرونــو د اړتيــا پــر مهــال د دوى ونــډه تخنيكــي او مرســتندوى   

د اصـلي كركټرونـو پـه څېـر غښـتلي اهـداف       . رول افاده كولاى شي
ېږي، نه لري، كه يې لري هم د خپـل ځـان پـه نفـع يـې دومـره نـه تمـام        
  .لكه د اصلي كركټرونو لپاره چې څومره ګټور تمامېداى شي

  

  :د فردي جوړښت له مخې د كركټر ډولونه -ج

د ډرامـې  » Eric Bentley«امريكايى معاصر نقاد، اېريك بنتلـي 
يـو  . ګوريـو وېشـي   هه د فـردي جوړښـت لـه پلـوه پـه دوو كټ ـ     كركټرون

او پــه هغــه چــې ســاده يــا يــو بعــديز شــخص ورتــه ويــل كېــداى شــي   
اسانۍ د پوهېدا وړ وي؛ خو دويمه ډلـه بيـا لـه رمـز او اسـرارو ډك      

څښتن وي، د بنتلي پـه وينـا فرديـت    »فرديت«كركټرونه دي، چې د 
د هغــو ځــانګړنو مجموعــه ده، چــې پــه يــوه فــرد كــې د بــل پــه پرتلــه   
توپير كـوي او لېـدونكى او اورېـدونكى ډېـرې ځيركـۍ، توجـه او       

  .پلټنې ته راكاږي

بيـا كركټرونـه   » ادوارد مورګـان فورسـټر  «ه كتـونكي  معاصر كر 
د فــردي جوړښــت لــه مخــې پــه دوو ډلــو ســره بېــل كــړي دي، يــو يــې  

» Round Character«دي او بــل يـې پېچلــي  » Flat Character«سـاده 
دي، چــې د بنتلــي لــه پــورتنۍ وېشــتنې ســره ســرخوري او د پېچلــو 

ښـتې وي،  كركټرونو په دريو واړو بعدونو كې داسې ځـانګړنې نغ 
چې كركټر يې د نړۍ د كرې په څېـر كتونكـو تـه وړانـدې كـړى وي،      
نيم ليدل كېداى شي او نيمـه يـا زياتـه نـوره برخـه يـې د ليـدو وړ نـه         
ــه       ــه ناڅـ ــال څـ ــونو او ټكرونـــو پرمهـ ــو، كشمكشـ ــو د پېښـ وي؛ خـ

د كركټرونـو پـه برخـه كـې دا وېشـنه      . كتونكو ته برملا كېـداى شـي  
پـه كلېشـه يـي او نوښـتي كركټرونـو      هم شوېده، چې كركټرونـه يـې   

  .تقسيم كړي دي

ډاكټر محمد اعظم اعظم بيا د نقادانو له خولې د كركټرونو پـه   
دوو لويو ډلو تمركز كړى دى، چې يوه ډله يې جامد يا سـاده او بلـه   

جامد كركټرونـه د  . هغه يې متحرك يا ارتقا منونكي كركټرونه دي
لون نـه كـوي، يـو ولاړ حالـت     ډرامې يا كيسې له پيله ترپايه كوم بد

لري او ځينې وخـت يـوازې برسـېرن تغيـر پكـې راځـي، چـې دا ډول        
كركټرونــه تــر ډېــره پــه ډرامــه كــې تلوســې، پېښــې او كشمكشــونه   
نشي ايجادولاى او د لېدونكو، لوستونكو او اورېـدونكو پـه زړه   

متحــرك يــا خوځنــده كركټرونــه بيــا همېشــه  . اوبــه نــه شــي څښــلاى
وي او د ډرامــې تــر پايــه خــورا ژور بــدلون پكــې   پېښــو تــه لاس اچ ــ

  . موندل كېږي

اجمـــل پســـرلى پـــه كركټـــر كـــې د منطقـــي بـــدلون لپـــاره دا درې 
  :شرطونه ږدي

  .د كركټر له وس سره پوره وي -الف

  .و سره د منلو وړ ويلپېښو ته په كت -ب 

د كركټر لپاره دومره وخت وي، چې ځان بـدل كـړي، يـانې دا     -ج
  . ي ډول بدلون وكړيچې كركټر په منطق

د كركټرونو منطقي بدلون پـر كركټرونـو د خلكـو بـاور زيـاتوي      
ښـــاغلى پســـرلى د   . او ډرامـــې تـــه د واقعيـــت جامـــه وراغونـــدي    

كركټرونــو د بــدلون پــه اړه د كــره كتونكــو لــه خــولې داســې څــه هــم    
كركټـر پـه    ته لوستونكي د كيسې ترپايـه د اصـلي  كه چېر«: رااخلي

؛ نـو  ي، لكـه پـه پيـل كـې چـې يـې كـاوه       اس وكـړ اړه هماغسې احس ـ
)51، 14(».ليكوال كركټر سم نه دى ايجاد كړى

  

ــره كتـــونكي د كركټرونـــو د ډولونـــو پـــه كتـــار كـــې مثـــالي         كـ
كركټرونه هم راوړي، هغه كركټرونه يې بولي، چې د شرافت يا بـې  
شرافتۍ، نېكۍ يا بـدۍ، بېخـي لـوړو او يـا بېخـي ټيټـو اوصـافو        

ونه پكې ان تـر اوجـه رسـېدلي وي، چـې     درلودونكي وي او دا خوي
نوموړى كركټر يې پـه خپـل چوكـاټ كـې د ټېپيـك يـا نمونـه والـي         

البتــه دا كركټرونــه، ځكــه د ليكــوال پــه ښــه  . پوړيــو تــه رســولى وي
ييتوبـه راباسـي او ډرامـې تـه نـوى       ورځي، چې كركټرونه له كليشه

كې له بي بي سي راډيو نـه پـه خپرېـدون   رنګ وربښي، لكه   و خوند 
په نوي كور، نوي ژوند ډرامه كې د ناظر كركټر، چـې پـه كومېـډي    
چوكــاټ كــې نمونــه ګرځېــدلى او يــا هــم رحيمــداد د چاپلوســۍ او   

  . غوړه مالۍ تورزن بلل كېږي

انګرېز نقاد، اې، اېم فارسټر د مثالي كركټـر كښـنې ډېـر پلـوى     
ــر       ــالي كركټ ــه دې د مث ــتاني ژانرون ــې داس ــوي، چ ــار ك دى او ټينګ

مثالي كركټرونه په پرله پسـې  . رمټ خپل نفوذ حتمي كړيكښنې پ
  . ډرامو كې د خورا منښت وړ ګرځېداى شي

ــل       ــو وېش ــورو كومــو ډولونــو او ډلــو ټپل ــه پــه ن دا چــې كركټرون
شوي دي، د بحث اړتيا يې نـه ويـنم؛ خـو د ډرامـه ليكوالانـو لپـاره       
ښه بولم، چې خپـل اثـر تـه د يـو بـل پـه څېـر كركټرونـه ونـه ټـاكي، د           
ولاړو يا ساكنو پرځاى خوځنده كركټرونه ايجاد كړي او هر كركټـر  

  .  توبه ورسوي او نمونه په خپل ذات كې تر ټېپيك والي

  د كركټر بعدونه

(DIMENSIONS OF CHARACTER)  

  

ناشونې ده، چې كركټر يا واقعي انسان دې لـه يـو شـان روانـي،     
همدا ده، چې د كركټـر د  . جسمي او ټولنيزه شخصيته رغېدلى وي

دريـو بعـدونو موضـوع    پېژندنې او ښـې ترسـيمونې لپـاره د هغـه د     
» روانـي «، »جسـماني «دا درې بعدونه يا اړخونه له .رابرسېره كېږي

  . هغه څخه عبارت دي»ټولنيز يا اجتماعي«او 

كره كتونكي او اروا پوهـان د ډرامـې د كركټـر د بعـدونو پـه اړه      
سره يوه خوله نه دي، ځينې اعتقادي اړخ او ځينـې بيـا ډراماتيـك    

 Larry«بعد هم پكې ورګډوي؛ خـو انګرېـز ليكـوال، لاري بـروكس    

Brooks«       بيا كركټر درې بعديز بـولي او دوه هغـه نـور يـې پـه همـدې
لافونـو را تېـر   تپه هرحال، موږ به لـه اخ . دريو بعدونو پورې ورتړي

شو، په پرله پسې توګه به درې واړه بعدونه تشرېح كـړو او پـه پـاى    
ظريې د پلويانو لاره هـم ونيسـو او   نكې به د كركټر د پنځه بعديزې 

اتيكو بعــدونو پــه اړه بــه هــم لنــډې څرګنــدونې د اعتقــادي او ډرامــ 
   :ستاسې مخې ته كېږدو

 

  :د كركټر جسماني اړخ -1

ــږي او      ــاړل كې ــماني خــواوې را نغ ــر جس پــه دې بعــد كــې د كركټ
ــد، عمـــر، د        ــيت، وزن، قـ ــانګړنې، لكـــه جنسـ ــولې جســـماني ځـ ټـ

ــې   ــترګې، وروځـ ــخ، سـ ــتكي رنـــګ، مـ ــدني  ... پوسـ ــت او بـ معلوليـ
ولېږي، چې د غـږ نوعيـت او حتـا پـه     ظاهري ځانګړتياوې پكې راټ

پـه ډرامـه كـې د كركټرونـو د جسـماني      . لاره تګ هم پكې شـاملېږي 
ــذابيت او      ــي، جـ ــك والـ ــه د ټېپيـ ــوپير كركټرونـ ــت او تـ ــد نوښـ بعـ

  . محبوبيت پوړيو ته رسوي

ــر دا بعــــــد د    د علــــــي رضــــــا كلاهچيــــــان پــــــه وينــــــا د كركټــــ
و، د خوښـــې وړ بعـــد دى او هغـــوى د وجـــود غـــړ» ناتوارلېســـتانو«

لاري بـروكس  . جنس، بڼې او ظاهري جوړښت ته خورا پاملرنه كوي
ــو او     ــاوتو خويونـ ــانګړنو، متفـ ــه جســـمي ځـ ــد لـ ــا دا لـــومړى بعـ بيـ

  .عادتونو څخه رغېدلى بولي

ــد قـــوت د نـــورو    دا يـــو ښـــكاره حقيقـــت دى، چـــې د همـــدې بعـ
بعدونو په جوړښت كې بې ونډې نه دى او هرومـرو اغېـز وربانـدې    

لوه كركټرونه هغه مهال بې خونده كېږي، چـې  له جسماني پ. ښندي
كليشــه يــي او تكــراري جوړښــت مــو وركــړى وي او لــه نــورو بېلــې    

ــې ونــه مونــدل شــي      د كركټــر د جســماني  . جســماني ځــانګړنې پك
ييتوب ستونزه ځكه موږ لـرو، چـې د    جوړښت په برخه كې د كليشه

ښــكلا او بــدرنګۍ انــدازه يــوازې د شــونډو، ســترګو، وروځــو،        

او پزې له يوه ټاكلي جوړښت څخـه مـالوموو، حـال دا چـې      غومبرو 
پــر ځــاى . د ښــكلا او بــدرنګۍ لپــاره هــر څــوك بېــل معيارونــه لــري 

بولم، چې د كركټر د جسماني پنځونې پر وخـت پـه نوښـتي تخليـق     
  .   لاس پورې شي، نه په تكراري

  

  :د كركټر ټولنيز اړخ -2

ــاى      ــف ځ ــولنيز موق ــر ټ ــې د كركټ ــد ك ــه دې بع ــاى  پ ــر ځ ــه . دىپ ل
خلكو، كورنۍ او ټولنې سره د كركټر تعامـل پكـې مهـم رول لـري،     
ــده،       ــه، دن ــي دريځون ــي، فرهنګ ــولنيز، دين ــي، ټ ــه سياس ــې د هغ چ
مـــدني حالـــت، كـــار ځـــاى، ژونـــد ځـــاى، لهجـــه او نـــور هـــم پكـــې    

  . شاملېږي

و د ډېـرې توجـه وړ ګرځـي او تـل د كركټـر      دا بعد د واقعيـت پلـو  
د دې اړخ . لنيز بعـد لـه مصـنوعيته ژغـوري    كښنې پرمهال د هغه ټو

ــره د       ــه ځــان س ــه ډرامــه كــې ل اهميــت پــه دې كــې دى، چــې كركټــر پ
مخامخېدا ترڅنګ له نورو كركټرونو سـره مخـامخېږي او اړ دى،   

 .ې درشـي او ملګرتيـا معيارونـه ولـري    له هغوى سره د تعامل، راش
 په دې سربېره همـدا اجتمـاعيتوب دى، چـې انسـان لـه څارويتوبـه      

ځينې د كركټر ټولنيز بعد ته له جسماني او رواني هغه پـه  . راباسي
لوى ارزښـت قايـل دي او همـدا بعـد د جسـماني او روانـي بعـدونو        

اروا پوهــان دا بعــد لــه كړنــو، رويــې او نــړۍ ليــده       . هنــداره بــولي 
  .رغېدلى ګڼي

  :د كركټر رواني بعد -3 

ات، د كركټــر پــه دې اړخ كــې د هغــه روحــي ځــانګړنې، احساس ــ 
خويونه او عادتونه راټولېږي، چې له ټولنې سـره د مخامخېـدو پـر    
ــې،      ــدبينۍ، غوسـ ــرې، بـ ــانۍ، وېـ ــتنې، مهربـ ــان غوښـ ــت د ځـ وخـ
ــانيتوب او     ــتې، چــالاكۍ، ثابــت قــدمۍ، مــاجراجويۍ، هيج سس

لــه تعـاملاتو، كړنـو او عكــس   . نـورو صـفتونو پــه بڼـه راڅرګنـدېږي    
شــي؛ نــو ځكــه العملونــو څخــه د كركټــر د دغــه اړخ څــرك لګېــداى  

پـه دې بـاور دى، چـې د    مـارك  امريكايى تياتر او سـينما لوبغـاړى   
لوبغـاړى ځـان   . تمثيل او لوبېدا پرمهال اروا پوهنـه پـه كړنـو اوړي   

په واقعي بڼه د رغېدلي كركټر پر ځاى ټاكي او د هغه ټـول خويونـه   
  . په مكمله توګه خپلوي

ځـانګړنې   خو دا چې لوبغاړى د واقعي كركټر په ښه توګه ټـولې 
كــه : خپلــې كــړاى شــي، او طبيعــي وبرېښــي، لاجــوس اګــري وايــي   

وغواړو د چا پـه كړنـه او عمـل پـوه شـو، پـه كـار ده هغـه علتونـه او          
وجوهات وپلټوو، چې نوموړى يې هغه كار او كړنې ته اړ ايسـتلى  

پـــــه دا ډول كنجكـــــاوۍ او پلټنـــــه كـــــولاى شـــــو، د كركټـــــر د . دى
زو تـه لاره ومومـو او د كركټـر    شخصيت پټو زاويو او درونـي انګې ـ 

  . ډېر نا برملا شوي رارزونه او رمزونه ځان ته روښانه كړو

ايرانــى ليكــوال، علــي رضــا كلاهچيــان د كركټــر د روانــي بعــد   
  :ارزونه د لاندينيو موضوعاتو په سپړنه پورې تړلې بولي

  .د كركټر د عاطفي، عشقي او جنسي ژوند څرنګوالى  -

  .لاق او خويونهد كركټر حالتونه، اخ -

  .د كركټر په ژوند كې رامنځته شوې مهمې ښې يا بدې پېښې -

  .د كركټر د كړو وړو رواني انګېزې -

  . هيلې او ارزوګانې، خوبونه، خيالونه او فكرونه -

له نورو سره اړيكې، د ځان او هغوى په اړه تصور او د ځـان او   -
  . نورو هغه تصوير، چې غواړي وړاندې يې كړي

پورتنيــو ځــانګړنو ټاكــل او مونــدل د كركټــر د روانــي بعــد يــو د 
روښانه انځور په لاس راكوي او پر مـټ يـې كـولاى شـو، لـه روانـي       

د كركټـر پنځـونې پرمهـال دې تـه پـام        .پلوه يو نوى كركټر وپنځوو
ــد      ــه د ژور بعـ ــاى هغـ ــد پرځـ ــري بعـ ــر د سرسـ ــې د كركټـ لازم دى، چـ

رلـودونكى كركټـر بـه    درلودونكى وپنځـوو، كنـه د سرسـري بعـد د    
مو ټولې ډرامې ته دا لوى زيان هرومرو را اړوي، چې لېدونكي او 
لوستونكي مخكې له مخكې د كركټر د سرسري پېژندنې له مخې 
د ډرامې له راتلونكو ټولو برخو او يا پـه اصـطلاح پـاتې كيسـې او     
پېښو نه پرده اوچته كـړي او د پـاتې ډرامـې لـه تعقيبـه لاس پـه سـر        

ا بــه مــو همــدا كركټــر نــه وي توانېــدلى، چــې د ورتــه         بلخــو . شــي
پېښــېدونكو پېښــو پرمهــال د مخــاطبينو زړه ســوى، همــدلي او       

  .غمشريكي له ځان سره وساتي

په پورتنيـو دريـو بعـدونو سـربېره د ځينـو بېـل دريځـو پـه بـاور          
كركټر د اعتقادي اړخ درلودونكى دى، چې هغه د كركټـر عقيـده،   

له دې اړخه د كركټر په اړه دا پايله پـه لاس  . ګروهه او باور رانغاړي
ــد دى،       ــومره پابن ــه څ ــو ت ــو او رواجون ــوړى دودون ــې نوم ــي، چ راځ
ــې د      ــالاخره دا چـ ــوي او بـ ــومره اهميـــت وركـ ــه څـ ــامو تـ دينـــي احكـ
خيالونو، وهمونو، او تصوراتو په اړه څه عقيده لـري؛ خـو زمـا پـه     

ــولني    ــي او ټـ ــه روانـ ــر اعتقـــادي اړخ كېـــداى شـــي پـ زو انـــد د كركټـ
  .اړخونو پورې وتړل شي

ــه دې كــې بيــا د كركټــر          راغلــو د كركټــر ډراماتيــك اړخ تــه، پ
انګېزه، موخې او د هغو پر وړانـدې درونـي او بېرونـي خنډونـه، د     
كركټر تحول او د هغه د قوت او ضـعف نقطـې شـاملې دي، چـې پـه      
دې اړه لا زياتې څرګندونې په راتلونكو پاڼو كې ستاسې مخـې تـه   

كېــږي، د دې بحــث پــه پــاى كــې د اجمــل پســرلي لــه كتابــه اېښــودل 
شـلبي  (شاګردانو ته د امريكـايۍ كـره كتـونكې او نـاول ليكـونكې     

د هغـه چـا پـه بـاره كـې      «: هغـه وړانـديز را اخلـو، چـې وايـي      )هېرون
  )46، 15(».وليكه، چې د نورو په څېر نه وي

  كركټر كښنه

)CHARACTER DEVELOPMENT(  

  

ټــر د ايجـاد پرمهـال اړتيــا ليـدل كېــږي،    هـر كرك  د پـه ډرامـه كــې  
چې د هماغه كركټـر د ځـانګړنو او خصوصـياتو پربنـا او پـه ډرامـه       
كې يې د اړتيا له مخې په ذهن كې د هغه تصوير وباسو او يـا يـې د   

    .كاغذ پرمخ ترسيم كړو

مــيلان او ، كركټــر هيلــېهــر  د دې كــار لپــاره پــه كــار ده، چــې د  
، د كــړو وړو ډول، طــېقــوت نق ضــعف او ، دو، خصوصــياتعلاقــې

عقيدې، رواني بعد او ټولنيزو او فزيكي اړخونو ته په دقت توجـه  
پـه وسـيله ځـواب     ؟او څنګه ؟دې ټولو ته د ولې؟ چېرته؟ كله. وشي

ويل ضروري دي؛ ځكـه چـې د هـر كركټـر لپـاره پـه ډرامـه كـې د دې         
راز د  پورتنيو څيزونو ټاكل يو مهم او اړيـن تـوك برېښـي او همـدا    

مهـــم ځايونـــه، د كركټـــر د   ) حوداثـــو(كركټرونـــو لپـــاره د پېښـــو   
اوسېدو ځاى، له نورو كركټرونو سره اړيكه او راشه درشـه ټاكـل،   

البتــه دا پــه دې مانــا، چــې مــوږ  . د ډرامــې لپــاره لــومړني تــوكي دي
بايد د ډرامـې د كيسـې او بـالاخره د هـر كركټـر موقعيـت وټـاكو او        

ت او سيمې له كلتور او دودونو سره سم كركټرونه د هماغه موقعي
  .له پېښو سره مخ كړو

د كركټر پنځونې پروخت ليكوال تـه بويـه، چـې د هـر كركټـر پـه        
  :اړه دغه لاندې مالومات بشپړ كړي او له ځان سره يې وليكي

  ؟عمر �

  ؟د اوسېدو ځاى �

  ؟كار و كسب �

  ؟غوښتنې �

كركټـر نـږدې ملګــري څـوك دي، كركټـر څنګــه ارزوي او      د �
  ؟يې څه وايي په اړه

دښــمنان يــې څــوك دي، كركټــر څنګــه ارزوي او پــه اړه يــې  �
  ؟څه وايي

 ؟كركټر ته كوم ډار او خطر متوجه دى �

  ؟د كركټر هيلې او ارزوګانې كومې دي �

 هيلـه او  په دې پورتنيو ټولـو ركنونـو كـې ډار    د يوه كركټر لپاره
 )ډار او هيلـه (ځكـه چـې همـدا دوه ركنونـه     ؛ى شـو ڼلامهم ركنونه گ

ډرامــې تــه خونــدور انكشــاف وركــولاى شــي او د كركټــر ژونــد لــه    
هغې ډرامې ته په زړه پورې ډرامـه  . لوړو او ژورو سره مخامخ كوي

ويلاى شو، چې د هر كركټر ډار او هيله پكې قـوي وي؛ ځكـه د دې   
دواړو توكو پرمټ به توانېدلي يو، چې كركټر په خپل وجود كـې د  

دغــه ټكــر او مقابلــه د ډرامــې د  ډار او هيلــې د ټكــر شــاهد وي، هم 
دوام سبب ګرځي او په ډرامه كـې د كركټـر ژونـد تـه د پـاى ټكـى نـه        
ږدي؛ بلكـــــې پـــــه نـــــوي انـــــداز دوام وركـــــوي او لوســـــتونكي او 

  . اورېدونكي له ځان سره ساتي

كركټر په ډرامـه كـې همېشـه د دوه ډولـه تضـادونو، ټكرونـو او       
كركټرونـو، پرديـو    پېښو سره لاس و ګرېـوان وي، چـې يـو لـه نـورو     

(c) ketabton.com: The Digital Library

خيالونو افكارو او حتا طبيعت سـره ټكـر دى او بـل خپلـه د كركټـر       
په دننه كې كشمكش دى، چـې همـدا هيلـه او ډار يـې زېـږوي او پـه       

  .كركټر كې د نفسياتي بدلون سبب ګرځي

  :دلته د موضوع د لا ښې روښانتيا په پار دوه مثاله راوړو

ره څخـه را رغړېـدل او   يوه سخت غره ته ختل هيله ده؛ خولـه غ ـ  -
  .بالاخره مرګ وېره ده

پــه ژورو اوبــو كــې لامبــو وهــل يــوه هيلــه ده؛ خــو پــه اوبــو كــې    -
     .غرقېدل يوه وېره ده

له پورتنيو مثالونو نه جوته شوه، چې هيلې ته د رسېدو په مـخ   
كې د ځينو داخلي او يا بهرنيو موانعـو شـتون ډرامـه پـه زړه پـورې      

خونـد وربښـي او لـه يـو نـواختۍ نـه يـې        كوي، يو ځانګړى طبيعـي  
د كركټرونو د درونـي حالـت د ښـې څرګنـدونې لپـاره بايـد د       . ساتي

هغوى په كړو وړو او خصوصياتو كې هغه څه راپيدا شـي، چـې پـه    
واسطه يې د هغوى دروني حالتونه په سمه او پوره توګـه وپېژنـدل   

 ښـت شي او په ډرامه كـې د كشمكشـونو د ډېرښـت، د كركټـر د پاي    
  . لپاره ترې ګټه پورته شي او د ډرامې د په زړه پورې كېدا

اجمــل پســرلى د كــره كتونكــو دا سپارښــتنه تــر مــوږ را رســوي، 
چــې د كركټــر كښــنې پرمهــال لانــدينيو دريــو ټكــو تــه مــو پــام هېــر    

  :نشي

كركټرونه دې په خپل رفتار او كردار كـې ثابـت وي، لـه     :لومړى
ګونى چلند نه كـوي؛ امـا هغـه    ورته پېښو سره دې دوه ګونى او څو 

وخت يې دا كار ناسم نه برېښي، چې پېښې د هغه په روحيـاتو ژور  
  .اغېز كړى وي او دريځ يې وربدل كړى وى

د كركټر ټولې مهمې كړنې بايد انګېزه ولري او د هغـه پـه    :دويم

خــــوى او كــــړو وړو كــــې هــــر ډول بــــدلون بايــــد د موجــــه دليــــل         
ــودونكى وي ــې  . درلــ ــه ده، چــ ــه نــ ــېبه د   مهمــ ــه شــ ــل هماغــ دا دليــ

  .مخاطبينو سترګو ته درېږي او كه د ډرامې ترپايه

كركټر بايد د منلو وړ وي، داسې چې نه پرښته وي او نـه  : درېيم
  . شيطان، ځكه چې انسان د ښو او بدو ټولګه ده

د كركټـر ارتقـا، د   مهـم موضـوعات    ر كښنې په برخه كـې د كركټ
غښـــــت، د كركټـــــر د كركټـــــر د درونيـــــو او بېرونيـــــو حـــــالتونو ر 

ــماني ــدونو  ،جسـ ــاتيكو بعـ ــولنيز او ډرامـ ــق دى ټـ ــه  تخليـ ــې پـ ، چـ
راتلونكو كرښو كې د كركټر كښنې لپـاره اړينـو ټولـو موضـوعاتو     
ــره      ــدونې درسـ ــداى وس څرګنـ ــې خـ ــه اړه يـ ــوو او پـ ــه لاس ورغځـ تـ

  .شريكوو؛ خو دا اوږد بحث د كركټر له دروني حالتونو پيلوو

           

  :ي حالتونهنندكركټر دروني يا د 

. ي حالتونـه د خلكـو فكرونـه او احساسـات وړانـدې كـوي      درون
اس بايـد ترهغـې   ډرامه هم د احساساتو ټولګـه ده او د كركټـر احس ـ  

او ړانـده كسـان    چې په غوږو كاڼـه  ښتينى وي،اندازې طبيعي او ر
او يا د نـورو ژبـو ويـونكي هـم وربانـدې پـوه شـي او هـم خونـد تـرې           

ــي  ــ . واخل ــې ي ــه ډرامــه ك ــه پ ــام   ك ــه پ ــت ت ــي حال ــر بېرون وازې د كركټ
ــړي او        ــه ك ــتازيتوب ون ــړو وړو اس ــو ك ــر د ټول ــه د كركټ ــي، دا ب وش
ډرامې ته به د مصنوعيت رنګ وروبښي؛ نـو لـه همـدې كبلـه تكـړه      
ډرامــه ليكــونكي هڅــه كــوي، چــې ځينــې كلــف هنګرونــه د درونــي  

ــړي   ــدې ك ــه لارې وړان ــالاتو ل ــه     . ح ــر ل ــې د كركټ ــه ك ــه ډرام ــوى پ هغ
احسـاس او فكـر    لتونو نه ډېره استفاده كـوي او د هغـوى  دروني حا

ښــتينې او طبيعــي توګــه تــر لوســتونكو او اورېــدونكو پــورې  پــه ر 
  . لېږدوي

ې د كركټرونــو درونــي حالتونـه د ډرامــې د كيســې لــه  چــ ه دالنـډ 
غځېدا او انكشاف سره مستقيم تـړاو لـري او پـه بېرونـي بعـد كـې       

كركټر لـه بېرونـي حالـت نـه      قوي رول ادا كوي؛ نو څومره چې د يوه
ګټه پورتـه كېـږي، لـه هغـه نـه پـه زياتـه كچـه بايـد د هغـه لـه درونـي             

. حالت نه ګټه پورته شـي او پـه ډرامـه كـې تـرې كـار واخيسـتل شـي        
ځكه چې دروني حالتونه د كركټر په ظـاهر بانـدې تـاثير كـوي؛ خـو      

ښــتينې توګــه صــورت كــې، چــې درونــي حالــت يــې پــه ر   دا پــه هغــه
  . وړاندې شي ترسيم او

په دې اړه انګرېزه ډرامه ليكواله لوسي حنا پـه دې انـد ده، چـې    
پــه ډرامــه كــې بايــد د هــر څــه د ويلــو پــر ځــاى هغــه د لوبغــاړو لخــوا  

مـــو ه لـــه داســـې حســـي كلوښـــودل شـــي او د كركټرونـــو ډيالوګونـ ــ
رغېدلي وي، چې د كركټـر د درونـي ځـانګړنو او احساسـاتو د ښـه      

ي، ليـدونكي او لوسـتونكي لـه پنځـو     ترسيم پرمټ يـې اورېـدونك  
حواسو نه كم تر كمه د يوې حسـي قـوې پـه وسـيله درك كـړي او يـو       

  . روښانه انځور ترې واخلي

ــتنه هــم كېــداى شــي، چــې د         ــه پــورتنۍ موضــوع نــه دا اخيس ل
ډرامــې موضــوعات او كــړه وړه دې، د كركټرونــو لــه خــوا يــواځې د 

كـې واغـږل شـي؛    ويلو پرځاى د هغـوى پـه واقعـي او طبيعـي كړنـو      
ــدې       ــورو پروړان ــانګړنې د ن ــولې ځ ــت او ټ ــي حال ــر روان ــو د كركټ څ

  . كېښودل شي او په واقعيتوب يې شكمن نشي

ځينې تكړه كركټـر پنځـوونكي واقعيتـوب تـه د كركټـر د نـږدې       
كولو لپاره هغه لاره كـاروي، چـې د سـپينې پـاڼې يـوې څنـډې تـه د        

او په بله خوا كې د خپلې ټولنې ښه خاصيتونه او خويونه راټولوي  
همدې ټولنې د ځينو وګړو منفي كړنـې، بـد خاصـيتونه او خويونـه     

د كركټر د ايجاد پر وخت د ښو او بدو خواصـو دغـه تناسـب    . كاږي
په پام كې نيسي، چې د اتلو يا پېښه زيږوونكـو مثبتـو كركټرونـو    
لپاره  نوي سلنه ښې ځانګړنې ترې ورته راټولوي او لس سلنه بدې 

؛ خو كله د نومړي كركټر د ښو تلـه ان تـر شـپېتو او د بـدو     ځانګړنې
تر څلوېښتو رسېداى شي، چې په دې ډول كركټـر لـه يـو ډول والـي     

  . څخه ژغورل كېږي

بلخوا د مثبتو كركټرونو پر وړاندې دوښـمن يـا ضـد كركټـر لـه      
داسې خواصو څخه رغوي، چې لس سلنه پكې مثبت او نوي سـلنه  

ي، چې د يوه منطقي بـدلون او كمښـت   منفي خويونه راټول شوي و
پـه همـدې جوړښـت كـې هڅـه كېـږي،       . شونتيا پكې هم ليدل كېـږي 

  . چې كركټرونه د يو بل كاپي نه وي او څرګند توپير سره ولري

دا طبيعي ده، چې د هر كركټـر فكـر، هـدف او غوښـتنې لـه هغـه       
چـې د دوو مختلفـو فكرونـو او هـدفونو     كلـه  بل نـه تـوپير لـري؛ نـو     

ېږي، خامخــا كشــمكش نكــي كركټرونــه يولــه بــل ســره مخــامخ لرو
اوتضاد منځ ته راځي، چې د ډرامې مخكښان ورتـه اووه پوښـتنې   
تراشــي، همــدا پوښــتنې د كركټرونــو د فكــر و احســاس او لنــډه دا   

  .چې د دروني بعد سم او ريښتينى تصوير وړاندې كوي

  :هغه پوښتنې په دې ډول دي

والـي لپـاره يـوه لويـه      لون او ښـه هر كركټـر د خپـل ژونـد د بـد     -١
  ؟هيله لري، دا هيله به كومه وي

ــه  كومــو څيزونــو ســره مخــامخ      -٢ كركټــر پــه خپــل وجــود كــې ل
درونـــي ...(ډار، بـــې زړه تـــوب، بـــدرنګي، كـــم عقلـــي: كېـــږي، لكـــه

  )موانع

ــ -٣ ــه د ېهيل ــ ت ــع    رس ــي موان ــوم بېرون ــر ك ــه لاره كــې كركټ ېدو پ
  ؟

وړلـو هيلـه لـري؛ خـو د لاس تـه      د كـوم شـي د لاسـته را    كركټر -�
  ؟راوړنې لپاره يې هڅه نه كوي

  ؟څه شى يې خوښېږي او هغه ته د ستاينې وړ دي -�

و يــې لــه كــوم ځــاى نــه اوعــادتون وتونيخاصــ يوجــود درونــ د -�
    سرچينه اخيستې او په كركټر كې يې څه بدلون راوستى دى؟

  ؟د كركټر غوښتنې او اړتياوې كومې دي -٧

وضاحت لپاره د همدې پوښتنو دلته د ښه 
  :په رڼا كې يو كركټر ايجادوو

ــالى � ــړه  بريـ غـــواړي د ټلوېزيـــون تكـ
   .وياند شي

 پـرمخ وړل د سياسي ګرديو مېزونو �
  .خوښوي

ر يې د خبرو حق نه دى وركـړى،  پلا �
                    .بې زړه دى بدرنګ او

  .پلار يې اجازه نه وركوي �

چـــې  ه داده،پـــلاره يـــې غوښـــتن لـــه  �
ــا يـــــې  ــوه  اجـــــازه وركـــــړي او اړتيـــ پـــــه يـــ

  .ټلوېزيوني چينل كې امتحاني دندې ته ده

ــو د   � ــه راوړي؛ خـ ــرأت لاس تـ ــواړي جـ غـ
  .  لاس ته راوړلو لپاره يې هڅه نه كوي

�

�

�

سرچينه اخيستې او په كركټر كې يې څه بدلون راوستى دى؟
٧

  :په كشمكش كې د كركټر د غوښتنو او اړتياوو رول 

كـه وغـواړو چـې د يـوه كركټـر       .اړتيا په كړو وړو پـورې تړلـې ده  
غښتلي كړو؛ بايد عملاً يې وښايو، چې دې څيزونو ته ضرورتونه 

يانې د هغه په عمل كې بايد دا غوښتنې . ظاهراً او باطناً اړتيا لري
ــې وي ــه    . پرتـ ــوډرو د لاس تـ ــس دې د پـ ــوډرو روږدى كـ ــه پـ ــثلاً پـ مـ

راوړلو لپاره قوي هڅې ترسره كړي؛ كنه خمار ورباندې غلبه كـوي  
  .او ژوند ترې اخلي

كلـه  . زېږنده بولياحساساتو  حالتونه د كټرونواروا پوهان د كر
ــ ــه      چـ ــو لـ ــانوو؛ نـ ــه بيـ ــي حالتونـ ــي او بېرونـ ــر درونـ ــوه كركټـ ې د يـ

حتا په جګـړه كـې هـم خلـك د     . احساساتو څخه به يې استفاده كوو
ــي     ــدان ګټ ــوبېږي او مي ــټ ل ــاتو پرم ــو احساس ــوړو او ګرم ــه د . ل لك

  : ميوند په جنګ كې، چې د ملالې پېغلې دې دوه ټپو

  ل به ديار له وينو كېږدمخا«

  چې شينكي باغ كې ګل ګلاب وشرموينه

  

  كه په ميوند كې شهيد نه شوې

  »خدايږو لاليه بې ننګۍ ته دې ساتينه

  

   .د افغان جنګياليو احساسات راپارولي او غالب كړي يې دي

طــې هــم د حوادثــو او پېښــو پــه ايجــاد كــې   قــوت نق ضــعف او د
كېـداى شـي د    عف او قوت نقطېضپه ډرامه كې د . مهمه ونډه لري

دغـه  . ډرامې له څو برخو وروسته د كركټر په وجود كې ښكاره شـي 
ــې     دو ــو ك ــالتونو او موقعيتون ــه بېلابېلــو ح ــداى شــي پ ــې كې ه نقط

وښودل شي؛ تر څو ډرامه جالبه كړي او كركټر له يو نواختۍ څخـه   
  . وساتي

ضــعف ټكــى هغــه دى، چــې كركټــر نــه پرېــږدي؛ څــو لــه ورتــه      د
ــعف       ــدا د ض ــړي، هم ــه وك ــره مقابل ــډونو س ــتونزو او خن ــوجې س مت

څــو نــه منــع كــوي او لــه هد هــدف پــه لــور  ټكــى دى، چــې كركټــر مــو
د كــره كتونكــو پــه وينــا د  . مقابــل كركټــر وربانــدې برلاســى كېــږي  

بــل ضــد كركټــر د ضــعف لــه ټكــي نــه دوه لــوري ګټــه اخلــي، يــو مقا  
كركټرونه او بل د كركټر په وجود كې پراته هغه خـواص او افكـار،   

د ضـعف نقطـه    .چې د كركټر د ضعف له نقطې سـره پـه ټكـر كـې دي    
غـه د نـبض پـه لاس    په لاس كې اخيسـتل د كركټـر د مهـارولو او د ه   

  .نا دهكې اخيستلو په مع

طې له مشكلاتو سره مبارزه كـوي،  قوت نق د خو د دې برعكس
دثو او پېښو په مخ كـې درېـږي او كركټـر خپلـې غوښـتنې تـه       د حوا

 .رسوي

 ــ    ــو، خصوصـ ــار د كركټرونـ ــم كـ ــې مهـ ــه كـ ــه ډرامـ ــو  اًپـ د ټېپيكـ
كركټرونو ايجادول دي؛ د دا ډول كركټرونو ايجادول لـه مـوږ سـره    
د پيغــام پــه لېــږد كــې مرســته كــوي، ځكــه د ټېپيكــو كركټرونــو لــه   

ه خپرونه يوه بريـالۍ هڅ ـ  لېږدونه اوخولې او كړنو څخه به د پيغام 
وي؛ خـــو پـــه دې شـــرط، چـــې پيغـــام مســـتقيم، لـــه عمـــل، كړنـــې،  
احساس  پرته د ډرامې په سر، مـنځ او پـاى كـې وچ او تنـد ځـاى پـر       
ــه درونــي          ــو ل ــام د كركټرون ــي پيغ ــداى ش ــې كې ــي، بلك ــه ش ــاى ن ځ
تغيراتـو څخــه لاســته راشــي او يـا د كركټرونــو لــه فكــر او كــړو وړو   

  . څخه ترلاسه شي

ه يو كـم تجربـه ډرامـه ليكـوال پيغـام مسـتقيم وړانـدې كـوي،         ك

ــد     ــي تمامې ــؤثر نش ــې م ــه ژونــد ك ــه پ ــد   اهغ ــدې ب ــه خلكــو بان ى او پ
لګېږي، ځكه چې زموږ ټولنه تر ډېره هغو ناصحانو كنـدې تـه ټېلـه    

نېك كار وړانديز كـوي؛ خـو خپلـه هغـه      هكړې ده، چې نورو ته د يو
  . نه صادرېږيچاره ترې حتا په خارق العاده ډول هم 

ــر        ــې فك ــې داس ــونه ك ــه رس ــام پ ــوال د پيغ ــه ليك ــرې ډرام ــه چې ك
وكــړي؛ لكــه پــه پټــي كــې چــې تخــم شــيندي او بيــا مالــه وربانــدې     

او ) اكشـن (له كـړو وړو په خورا پام يې يې شيندي او تېروي، يانې 
عمل سره يې ګډوي؛ نو هغه به لوى كمال كړى وي او پيغـام بـه يـې    

ډېر ځلـه قـوي   . ه د منلو او د قدر وړ ويلوستونكو او اورېدونكو ت
پيغامونه په دومره كمزوري ډول او د كركټرونو په مصـنوعي كـړو   
وړو كې وړاندې شوي، چې حتا د همغه پيغـام او مهـم ټكـي پـه اړه     

يـې د خپــاره   بـه يـې د خلكـو كينـې راپـارولې وي، پــه خلكـو كـې بـه        
ى ې حساســيت را زيږولــى وي او د همــدو  شــوي پيغــام پــر وړانــد   

  .ژوند به يې د انحراف خواته كېكاږلى وي

لنـــډه دا چـــې پيغـــام بايـــد مســـتقيم وړانـــدې نـــه شـــي، بلكـــې د 
   .كركټرونو له ډراماتيكو كړو وړو سره اغږل شوى وړاندې شي

تــر ايجــاد پــه ډرامــه كــې د يــوه واقعــي او پــه زړه پــورې كركټــر    
هرڅـه ګــران كــار دى؛ خــو د ناشــونتيا مفكـوره بــه يــې د چــا پــه فكــر   
اوبه ونه څښـي، همـدا چـاره د يـوې لـويې كنجكـاوۍ، تفكـر او پـه         

ځوابونـو او پرځـاى دلايلـو     فكر كې راپورته شويو پوښتنو ته د وړ
د يـوه واقعـي ټېپيـك او مثـالي     . د وړاندې كولو له لارې شـونې ده 

لـه مـوږ نـه دا غـواړي، چـې هغـه پـه ولـې؟ داسـې او           پنځېـدا  كركټر
  . هغسې سره ايجاد كړو

  ؟؟؟واى كه داسې •

  ؟؟؟ې واى كه هغس • 

  ؟؟؟كه دلته واى  •

  لته واى؟؟؟كه ه •

  دا ډول واى؟؟؟ كه •

  ؟؟؟كه هغه ډول واى •

  

  :د كركټرونو شباهت او ورته والى

ــه والــى د هماغــه څيــز د         ــباهت او ورت ــرار، ش ــه هرڅــه كــې تك پ
ــي    ــبب ګرځ ــت س ــت د كمښ ــې     . ارزښ ــد د داس ــم باي ــې ه ــه ك ــه ډرام پ

مختلفو ځانګړنو لرونكي كركټرونه ايجاد شي، چې له يو بـل سـره   
مـثلاً  لازمـه نـه برېښـي، چـې پـه يـوه        . ورته والى او شباهت ونه لري

ټــۍ وال كركټرونــه  ډرامــه كــې د يوشــان ځــانګړنو لرونكــي دوه ه    
ځكه چې يـوازې يـو هټـۍ وال هـم زمـوږ د ډرامـې اړتيـا پـوره         . ولرو

كــولاى شــي، مــوخې تــه مــو رســوي او پيغــام مــو تــر لوســتونكو او   
ــرورت        ــې ض ــو ك ــو وختون ــه ځين ــو پ ــوي؛ خ ــورې رس ــدونكو پ اورې

دا . پېښېږي، چې يو هټۍ وال بايد مثبت رول ولوبوي او بل منفـي 
دومره سره متضادولاى شو، چې ان د يـو  بيا دواړه كركټرونه  مهال

په داسې حالاتو كـې بـه د   . بل د سيوري په داغلو هم صرفه ونه كړي
كركټر پنځـوونكي ټـولې هڅـې دا وي، چـې د ورتـه دنـدو لرونكـي        
ــو         ــاوت او د بېل ــره متف ــې س ــلو ك ــه س ــوي پ ــه ن ــر كم ــم ت ــه ك كركټرون

  .متضادو ځانګړنو خاوندان كړي

  :مخينه ټرونو بيوګرافي ياكركـ د 

د هغه د ښه پېژندلو لپاره مخينـه   د كركټر د ايجاد پروخت بايد
كه ليكـوال   .جوړه شي او د مخكې ژوند بيوګرافي يې وړاندې شي

ته د كركټر مخكينـى ژونـد مـالوم نـه وي، هغـه بـه د دوه ناپېژانـدو        
لارويانو په څېر د يوبل له حاله ناخبره وي او د اړتيا پروخت بـه يـې   

  . په ښه نه ورځي

د كركټرونو لپاره مخينه ټاكل په پرله پسې ډرامو كـې د ډرامـه   
پرتـه پرلـه   ليكوال په ښه ورځـي او د كركټرونـو د مخينـې لـه ټـاكلو      

ډېـر كلـه پـه    . پسې ډرامه په ډېـرې سـختۍ انكشـاف مونـدلاې شـي     
هغو پرله پسې ډرامو كـې چـې د كركټرونـه مخينـه يـې نـه وي ورتـه        
ليكلې، دا ستونزه پيدا كېږي، چې يو كركټـر يـو ځـل ومـري يـا يـو       
لوى بدلون وكړي؛ خو له څو برخو او صحنو وروسته بېرته ژوندى 

ترسترګو كېږي، چـې دا كـار بيـا د ډرامـه     وي يا هغه بدلون پكې نه 
  .ليكوال او خپروونكې رسنۍ اعتبار را كموي

په ډرامـه كـې بايـد هرڅـه ډېـر واضـېح وي، ځكـه اورېـدونكي،         
لوسـتونكي او ليــدونكي تـر ليكــوال څـو چنــده ځيـرك او هرڅــه تــه     

كــره كتــونكي هرومــرو د دې ځــواب غوښــتونكي دي،  . متوجــه دي
ــې  ــ  چ ــرمنځ ارتب ــو ت ــرچينه    د كركټرون ــه س ــه ځاي ــه كوم ــړاو ل اط او ت

  .دى څنګه منځ ته راغلى اخستې او

د ډرامـــې د ژانـــر نقـــادان ليكـــوال تـــه سپارښـــتنه كـــوي، چـــې د  
 كركټرونــو ســاتونكى واوســي او د هغــوى ژونــد پــه لــوړو او ژورو  

مـثلاً كـه   . و نشيب وركـړي كې وساتي، يعنې ژوند ته يې بايد فراز 
و عـادي ژونـد ولـري، هېڅـوك د     يو څوك له تغير او بـدلون پرتـه ي ـ  

هغه په اړه فكر نه كوي، د خلكو توجه ځان ته نه جلبـوي، ژونـد يـې     
تكـراري كېــږي او بــالاخره انځـور او نــوم يــې لـه ډېــرو حــافظو څخــه    
پرېمينځل كېږي؛ خو كه د دې خلاف يو سوالګر پـه كومـه مسـابقه    
كـې د ټــولې نــړۍ اتــل شـي او د ســرو زرو مــډال وګټــي؛ ښــكاره ده،   

لو د ټولو خلكـو د ژبـې پـر سـر بـه ګرځـي او ډېـر بـه يـې آن د ليـد           چې
  . ارمان په زړه ګرځوي

د همــدې لپــاره پــه كــار ده، چــې ليكــوال پــه ډرامــه ليكنــه كــې د   
كركټرونو ټېپيك والـي، خوځنـدتوب او بـالاخره هرڅـه تـه متوجـه       

. پـه تبـه ونـه نيسـي    وي او كركټرونه د مشهورېدا پر ځاى د هېرېـدا  
د كركټـــر وركـــول يــا د نـــوي كركټـــر  پرتــه  اړتيـــا ې لـــه پــه ډرامـــه كـ ـ 

ــتونكي او     ــت لوســــ ــه ډېرښــــ ــو بېځايــــ ــادول او د كركټرونــــ ايجــــ
و كې يـې لـه   لاورېدونكي په ذهني كشمكش كې اچوي او په پېژند

ټولـو لوسـتونكو او اورېـدونكو تـه د     . ستونزو سـره مخـامخ كېـږي   
هغو پرديو مسافرو په څېر ښـكاري، چـې پـه ښـادۍ او غـم كـې يـې        

  . لاس نيوى نشي كولاى

ازې لوســتونكو او اورېــدونكو تــه  كركټرونــه بايــد ترهغــې انــد 
دې شي، چې حتا په ډرامه كې يې د مړينـې پروخـت اورېـدونكي    نږ

او لوستونكي اوښكې تويې كړي او د خوښۍ پـر وخـت  لـه هغـوى     
    .سره په ګډه، خوله په خندا پرانيزي

  

  :كشمكش

ســره د دې چــې كشــمكش د ډرامــه ليكــوال كــار دى او د ډرامــې  
ليكنــې پرمهــال پنځېــږي؛ خــو لــه دې انكــار ناســم دى، چــې همــدا    

كشمكش بايـد مخكـې لـه مخكـې د كركټـر كښـنې پرمهـال پـه پـام           
كې نيول شوى وي او په كركټرونو كې داسې خـواص ځـاى پرځـاى    

سـبب  شوي وي، چې په راتلونكې كې د ټكر، كشمكش او تصـادم  
  .وګرځي

ــرتي د         ــورا نص ــونكى، ن ــره كت ــوال او ك ــه ليك ــى ډرام ايران
  :كركټرونو ترمنځ كشمكش او ټكر په دې لاندې ډولونو وېشي

ــه شـــخړه          -1 ــې ســـره پـ ــر او يـــا ډلـ ــل كركټـ ــه بـ ــلي كركټـــر لـ اصـ
  )انسان د انسان پرضد(اوړي

انسان له طبيعت، ټولنې، د نورو له افكارو او دودونـو سـره    -2
  )د طبعيت او موجوده واقعيت پرضد انسان(ټكر كوي

داســـې هـــم شـــونې ده، چـــې كركټـــر دې لـــه خپلـــو درونـــي         -3
ــوي    ــه لاس واچـ ــره كشـــمكش تـ ــارو سـ ــو او افكـ ــتنو، خويونـ  غوښـ

 .)ضد انسان د خپل ځان پر(

كره كتونكي ليكوال ته دا دنده هم ورسپاري، چې د كركټرونـو  
مناقشـــه  پـــه درونـــي او بېرونـــي كشـــمكش پســـې وګرځـــي او هـــره 

وڅېړي، ځكه چې مناقشه او كشـمكش د پېښـو، كلـف هنګرونـو،     
ــې پېژنــدنې پــه برخــه كــې     د ډرامــې د دوام او بــالاخره د كركټــر د ښ

همدا مناقشې دي، چـې حـوادث او پېښـې زيـږوي او     . مرسته كوي
يــو نواختــه ژونــد تــه نــوى رنــګ   اورېــدونكى لــه ځــان ســره ســاتي، 

، ټېپيـك او پـه زړه   وربښي او له يوه عادي او بې خونـده كركټـر نـه   
عــادي او بــې مناقشــې ژونــد تــل يونواختــه  . پــورې كركټــر جــوړوي

وي؛ خـــو لـــه كشمكشـــونو او مناقشـــو ډك ژونـــد اورېـــدونكي او  
عـادي ژونـد د يـو مسـتقيم خـط پـه       . لوستونكي له ځـان سـره سـاتي   

څېر دى؛ خو له مناقشو او پېښو ډك ژوند بيـا يـوه منحنـي خـط تـه      

  . پاتې كېږي 

خپـل ژونـد كـې لـوږه احسـاس نـه كـړي، د خـوړو         كه يوڅـوك پـه   
د زنـګ وهلـو   كـه يـو څـوك د زنـدان     . قدر به له كومې ورمـالوم شـي  

شي، او كه كـوم   ازادۍ په خوند به څه پوهتر شا ونه درېږي، د  ميلو
چا ته خوښي او غم پېښ نه شي، له خلكو سـره بـه پـه خواشـينۍ او     

  .خوشالۍ كې څرنګه ځان ورګډ كړي

  ------------------          ناقشې ژوندعادي او بې م

       مناقشه لرونكى ژوند

 

پـــه پرلـــه پســـې او څـــو ننـــداريزو ډرامـــو كـــې معمـــولاً بانـــدنى   
كشمكش، يانې د كركټرونو يـا ډلـو تـرمنځ مناقشـه معمـول وي او      
تل پكې د مخـامخ ټكـر شـاهدان وو؛ خـو پـه هغـه نـوې ډرامـه كـې،          

پـاللې  »ګـالزوري «او » ارډشـاه برن«كـړى او بيـا   » ابسن«چې پيل يې 
، د بېرونــي كشــمكش او ټكــر او لــوړو پوړيــو تــه يــې رســولې ده  ده

اثـر  »ادب څـه دى؟ «ښـاغلى سـحر يوسـفزى پـه     . څرك نه ليدل كېږي
ــدونې را اخلــي، چــې نــوې ډرامــه تــل د      »مترلنــك«كــې د  دا څرګن

كركټر او د هغه د فكري او ذهني كشمكش شـاهده وي او د دا ډول  
كركټرونــه تــل لــه خپلــو نفســياتي نــاروغيو ســره پــه لانجــه    ډرامــې 

     )177-173، 16(.اوړي

 -پــه دې لانــدې توګــه كــولاى شــو د كركټرونــو ژونــد لــه درونيــو  
  :بېرونيو كشمكشونو ډك كړو او له يو نواختۍ يې وساتو

يوه ورځ به په يـوه كړنـه لاس    ېچ كركټر په دې فكر كې نه وي، -
علــت يــې ځينــې . پــورې كــوي؛ خــو هغــه كــار ورڅخــه ترســره كېــږي  

درونــي او بېرونــي انګېــزې او راپــارونې وي، مــثلاً يــو ډېــر نېــك     
هـم نـه وي تـر پښـو لانـدې كـړي؛        پـر لاره بـه يـې مېـږي    شخص، چـې  

هڅــول كېــږي او لــه چــا ســره د لانجــې پــر مهــال خــونړى قاتــل تــرې      
  .جوړېږي

يل، چې ځينې وخت د كركټرونو پـه مـنځ كـې پيـدا     فرت دلاد ن -
  .كېږي

مثلاً يو كركټر ځكه د هغه بـل پـه ذهـن كـې د كركـې او نفـرت وړ       
ګرځي، چې هغه د شپې غـلا كـړې پيسـې پـه رڼـا ورځ پـر سـوالګرو        

  .وېشي

چې كله كله د كركټرونو تـرمنځ پېښـېږي او    ،لايلد ۍد دوست -
كلـه كلـه يـو كركټـر د بـل هغـه پـه وجـود او         . هغوى سره خـواږه كـوي  

كړو وړو كې داسې يو خاصيت مومي، چې په زړه يې خـوږ لګـي او   
دا ډول . ښــمني او نفـرت پــه دوسـتۍ بــدلوي  كلونـو د لـه هغـه ســره د   

ترســره   تغيــرات د پېښــو د پېښــېدا او د پيغــام د لېــږد لپــاره ډېــر      
داسې، چې له يوه كركټر نه د پخوا پر خـلاف يـو كـار ترسـره     . كېږي

شي، په نـورو كـې بـدلون راولـي او هغـوى يـې پـه اړه متحيـر شـي؛          
  . خو زمينه سازي او منطقي والى بايد پكې ترسترګو شي

  

  :د كركټر نوم ټاكنه

د كركټرونو لپاره د نوم انتخاب يو لـه مهمـو موضـوعاتو څخـه     
اورېـدونكو د خوښـې وړ نـوم     -ركټر لپاره د ليدونكودى، د خپل ك

ېدا او تلپــاتې ټاكــل لــه ليكــوال ســره د ډراماتيــك اثــر پــه مشــهور  
د كركټــر د نــوم ټــاكلو پــه اړه دا لانــدې څــو   .كېــدا كــې مرســته كــوي

  :كرښې شريكوم او په دې اړه له اوږده بحثه ډډه كوم 

خلكــو  هماغــه ســيمې پــه ژبــه او د هماغــه  د كركټــر نــوم دې د -1
  .لپاره اشنا وي

  .نوم دې د كركټر له ځانګړنو سره اړخ ولګوي -2

كركټر ته دې لنډ نوم وټاكـل شـي او پـه حساسـو حـالاتو كـې        -3
  .دې د اوښتو او تغيرېدو پرمهال يوه ناسمه مانا نه څرګندوي

لنـــډه دا چـــې داســــې ټېپيـــك نومونــــه دې پـــه كركټرونــــو       -4
نو په ذهن كـې ځـاى   خاطبيكېښودل شي، چې په يو ځل اورېدو د م

  .لو له وېرې خوندي ويونيسي او د هېرېد

  :ټول منلي او په زړه پورې كركټرونه له كومه كړو

په يوه ډرامه كې دې تروسه وسه هڅه وشي، چې ټول كركټرونه 
يـــې ټيپيـــك، د لوســـتونكو او اورېـــدونكو پـــه خوښـــه برابـــر او د  

مـثلاً كــه مــوږ د  . ډرامـې لــه محتـوا او اهــدافو ســره سـم وټاكــل شــي   
بېوزلې طبقې ژوند ډراماتيك كوو؛ نو لازمه ده، چې د بېوزلو پـه  

ــړو     واق ــيم كـ ــې ترسـ ــې يـ ــرو كـ ــد او څېـ ــي ژونـ ــه   .عـ ــتيني بېوزلـ رښـ
كركټرونه وپنځوو، نه داچې د لوږې د كيفيت تمه د نړۍ له ترټولـو  

. نه د ماړه او سرمايه لرونكي شخص له خولې او حالاتو څخه ولـرو 
كيسه او صحنه د ټولې ډرامې او يا نورو داسـتاني   هره ډراماتيكه

اثــارو پــه څېــر هيــرو لــري؛ چــې نــور كركټرونــه بيــا پــه همــدې هيــرو  
  . باندې راڅرخي او د هيرو د غښتلتيا لپاره پيدا شوي وي

موضــوع اتــل دې لــه  نقــادانو تــه دا ناســمه برېښــي، چــې د يــوې  
وع سـره  ه ګورۍ څخه نه وي او له اړوندې موضهماغې برخې او كټ

مثلاً كه موږ د مينې په اړه سپاټونه او . دې سر سركي اړيكې ولري
يا هم د پرله پسـې ډرامـې يـوه كيسـه او څانګـه غځـوو؛ نـو مركـزي         

كركټرونه كېداى شي يو مين او يوه مينـه وي او د دوى د كيسـې د    
تقــويې او نوښــت لپــاره كېــداى شــي د ضــرورت او جالــب والــي پــر   

په ډرامه كې ايجاد كړو؛ لكـه پـلار يـې،    ږدې كسان د دوى ن اساس
مور يې او وروڼه يې؛ خو بيا هم د كركټرونو ډېرښت ته بايد خـوښ  

ــه اوســو  ــه     . ون ــوا هنــري او ډراماتيك ــه خ ــه د دوه تنــو ل ــوه كيس ــه ي ك
لوبېداى شي، د دريم او څلورم كركټر ايجاد به مـو هسـې بـې څايـه     

تــــه لګښـــت وي او پــــه خپـــل لاس بــــه مـــو ډرامــــه د كمـــزورۍ خوا    
  .كېكاږلې وي

اوس دلتـه پوښــتنه راپيــدا كېـږي، چــې يــوه ډرامـه بايــد څــومره    
  : كركټرونه ولري

د دې پوښتنې ځواب به ممكـن دا سـم وبرېښـي، چـې مـوږ بايـد       
لــومړى د ډرامــې زمــان او مكــان تــه پــام وكــړو، بيــا د هــرې كيســې    
طبيعـي جوړښـت تـه پـه كتـو فكـر وشـي، چـې څـومره كسـان يـې پـه             

  .وړلاى شيطبيعي ډول پرمخ 

خو لنډه دا چې د ډرامې ډول، زمان او مكان ته بايد په پـام سـره   
د يوې موضوع په اړه د يو څو لنډو سـپاټونو  . كركټرونه ايجاد شي

څلـورو   -لـه دريـو  . لپاره لازمه نه برېښي، چې كركټرونه يې ډېـر وي 
اوو پورې بسنه كوي او كه يې لـه اړتيـا پرتـه     -نه نيولې بيا ترشپږو

هغه به مـو د كيسـې او ډرامـې طبيعـي روال او جوړښـت تـه        ډېروو،
په طبيعت كې به مو مصنوعيت ور ګډ كـړى وي  . ضربه رسولې وي

  .او د مينه والو باور به مو له لاسه وركړى وي

نځــو او پهمـدا راز د پرلــه پســې ډرامــې لپـاره، چــې وخــت يــې د   
و اتــو دقيقــو تــرمنځ وي، ټــولنيز تــړاو ډېــر ســره ونــه لــري، كيســې ا  

پيغامونه پكې ډېر وي؛ لازمه او پرځـاى ښـكاري، چـې د دوولسـو     

تيـا تـه پـه    كـې كركټرونـه ورتـه جـوړ او د هـرې كيسـې اړ       په شاوخوا 
ه ګوريـو نـه وټاكـل شـي؛ خـو د كركټرونـو       پام له هماغه مربوطه كټ ـ

 ــ      ــتل هـــم مهمـ ــدتوب، فعاليـــت او تـــرې ګټـــه اخيسـ ونـــډه  هخوځنـ
  .درلودلاى شي

ې د ډرامــــې لپــــاره ټيپيــــك اوس راځـــو دې پوښــــتنې تــــه، چــ ـ 
  كركټرونه له كومه ځايه انتخاب او ايجاد كړو؟

د كره كتونكو په وينا دا كار دوه اسـانه لارې لـري، يـوه لاره يـې     
دا، چې د ډرامې موقعيت ته پام وشي، له هماغه ځايـه ټيپيكـې او   
ــه        ــر پـ ــوي كركټـ ــول شـ ــولې او د پنځـ ــانګړنې راټـ ــورې ځـ ــه زړه پـ پـ

په كړو وړو كې يې منعكسې شي او يـا   .بيوګرافۍ كې وليكل شي
پــه هماغــه ټولنــه كــې اړيــن كركټــر پيــدا او د خصوصــياتو لــه پلــوه   
بډاى شي، مخينه ورته جوړه شي او له هغه شته شـخص نـه پـه هغـه     

  .پيمانه تغير كړاى شي، چې حتا په ځان شك هم ونه كړي

چـې د همغــې   ،د كركټرونـو د ټـاكنې يــوه بلـه سـاده لاره دا هــم ده    
لــه فرهنــګ او كلتــور ســره ســم يــو شــمېر عكســونه پيــدا او    ســيمې

دى، چـې لـه ليكـوال     البتـه دا كـار ګټـور پـه دې    . پكې انتخاب شـي 
كركټر څېره پاتې كېـږي، ښـه ډرامـه وربانـدې      سره په ذهن كې د هر

پرمهـال دا فكـر ورسـره     سره د مخامخېدا ليكلاى شي او له كركټر
  . يدلى دىمل كېږي، چې ګويا دا كركټر يې چېرته ل

تجربو ښودلې، ليكوال د هغه چـا او څـه پـه بـاره كـې ښـه ليكنـه        
د هماغـه ځـاى لـه     .چې په اړه يې پـوره مالومـات ولـري   كولاى شي، 

مـثلأ  . سياسي، اجتماعي، فرهنګي او نورو جوړښتونو نه خبر وي
ــه يــو   ــېدونكى  ك ــوال د كلــي   دايمــي ښــار اوس ــه   ليك ــدلو پ ــه لي د ن

ه يـا كيسـه ليكـي او كركټرونـه ورتـه      په اړه ډرام ـصورت كې د كلي 

ټــاكي، دا كيســه بــه يــې ډېــره مصــنوعي وي او د همــاغې ســيمې         
  . فرهنګ، كلتور او نورې ځانګړنې به ورسره په ټكر كې وي

خو لنډه دا چې ليكوال بايد د ډاكټر پـه څېـر پـه مربوطـه څانګـه      
كـــــې متخصـــــص وي، پـــــر ټولـــــو كلتـــــوري، فرهنګـــــي او نـــــورو  
خصوصياتو پوه او پـه اړه يـې كـافي مالومـات ولـري؛ كنـه د نـاپوه        

  . ډاكټر په څېر به يې د غاښ پرځاى له چانه ژبه پرې كړې وي

  :ې ديله هر جوړ شوي كركټر څخه دا درې پوښتنې اړين

  ؟چې لاس ته يې راوړي او د كومې موخې لپاره ،څه غواړي -١

ــد -٢ ــه لاره كــې يــې      فه ــتــه د رســېدو پ ــت  ك ــه ممانع وم څيزون
  ؟كوي

  ؟دروني ډار او تهديد سره مخامخ كېږي -له كوم بېروني -٣

كـه  . دا درې واړه پوښتنې د كركټر د هدف پـه شـاوخوا راڅرخـي   
هڅــو، بــې بدلونــه او بــې  كركټــر هــدف ونــه لــري، ژونــد بــه يــې بــې   

د پوهـانو پـه وينـا بـې هدفـه شـخص       . كشمكشه سرته رسـېدلى وي 
بېله كومې ګټې تل دا باج وركـوي، چـې د نـورو لپـاره ژونـد وكـړي       

  .او په وږي نس د نورو لپاره په كاسه كې ډوډۍ ماته كړي

  :كركټر دې له خپلو ځانګړنو سره سم يو عجيب خاصيت ولري

مشــهورېدا لپــاره ګټــور تمــامېږي، دا هغــه     دا كــار د كركټــر د  
ځـــانګړنې دي، چـــې لوســـتونكي، ليـــدونكي او اورېـــدونكي يـــو  

په ځانګړو خاصيتونو كـې دا  . كركټر له نورو نه ورباندې توپيروي
 60كلـن ژڼـى د يـوه قـوي دليـل لـه مخـې پـه          17يـو   هم شونې ده، چې

ېشـي  كلنه ښځه مين شي، يو څوك غلا كړې پيسې پـه غريبـانو وو  
پـه مسـابقه كـې لـومړى مقـام       و يا يو په پښو معلول ځـوان د لامبـو  ا

ترلاسـه كــړي؛ خـو دا نــادر او عجيـب كــار بايـد عقــلاً ممكــن وي او     

اورېدونكي او لوستونكي ډرامه ليكوال ته د كم عقل خطـاب ونـه    
كړي؛ ځكه چې ډرامه او ټول نثري ژانرونه په هغه پيمانه مبالغه نه 

   .شعري ژانر كې جواز شته مني، لكه څومره ته چې په

كركټــــر  هدلتــــه د موضــــوع د لا ښــــې روښــــانتيا پــــه پــــار د يــــو 
  :بيوګرافي او مخينه راوړو

  

  :تورګل

مېـرمن يـې څـه مـوده مخكـې د      . كلن سپين ږيـرى دى  65تورګل 
سرطان د ناروغۍ پـه وجـه وفـات شـوه او يـوازې يـوه اتـه كلنـه لـور          

ؤ او له هغـې سـره يـې    تورګل چې په خپله مېرمن مين . ورنه پاتې ده
بې كچې خوږ ژوند تېر كړى ؤ؛ ځكه د هغې د مړينـې پروخـت كـابو    
يوه مياشت د هغې د قبر ترڅنګ ژوند تېـروي او د غـره پـه بوټـو او     

د هغـه لـه ټولـو خلكـو حتـا خپلـې       . ګياوو باندې خپله ګـوزاره كـوي  
وړې لوركۍ نه هم كينه راځـي او كلـه چـې څـوك هغـه لـه هـديرې نـه         

ه رابولي؛ نو په زوره زوره ژاړي، چغې وهي او لـه خلكـو   كور ت كلي
  . نه بېزاري ښكاروي

څه موده وروسته يې لور هـم لـه هغـه سـره د مينـې او زړه خـوږۍ       
پــه خــاطر هــديرې تــه ورځــي او لــه پــلار ســره پــه ګــډه د مــور پــه قبــر    

ــوي   ــكې توي ــدې اوښ ــور     . بان ــې د ل ــوړل ي ــاوو خ ــورو ګي ــو او ن د بوټ
او پـه شـديدې نــاروغۍ اختـه كېـږي؛ نــو      روغتيـا تـه تـاوان رســوي   

ځكــه تورګــل اړ كېــږي، چــې لــه خپلــې مــړې مېرمنــې ســره مخــه ښــه   
  .وكړي او په خپل كورګي كې ژوند ته دوام وركړي

بالاخره د تورګل لـور لـه كلـي تـرۍ تمـه كېـږي او تورګـل يـې پـه           

ان پــه دې وخــت كــې د تورګــل دوســت. دروغــو د مړينــې اوازه اچــوي 
ښمنان يې فكر كوي، چې هغه خص بولي او دوهغه يو بې غرضه ش

تورګـل  . يو ځان غوښتونكى، متكبر او له ټـولنې نـه لـرې سـړى دى    
  . يوازې د كلي په يو بل سپين ږيري جنت مير اعتماد لري

  

  : د تورګل پټ راز 

تورګل خپله لور په انساني قاچاقبرو پلـورلې، هغـوى يـې زړه،    
لپاره يـې بهـر تـه اسـتولي     سږي او نور غړي ورنه ايستلي او د ګټې 

  .دي

تورګل د لور پـر سـر پـه اخيسـتو پيسـو لـه يـوې بلـې شـل كلنـې            
ې سـره واده كــوي او د خپلـې لـور او مېرمنــې بېلتـون لـه يــاده      ونـډ ك

ــي ــوه بابــاوره او        . باس ــي كــې د ي ــن دى، چــې پــه كل ــل هيلــه م تورګ
اعتمــادي شــخص پــه توګــه واوســي؛ خــو وېــره لــري، چــې انســاني    

  .ه يې راز افشا كړيقاچاقبره ډله ب

هـر كركټـر دې د خپلـې     پورتنۍ مخينـه دا پـه لاس راكـوي، چـې    
تېرې بيوګرافۍ پر اساس او له خلكـو سـره پخوانيـو اړيكـو تـه پـه       
ــه     ــانګړنې دې پـ ــه ځـ ــه ډرامـــه كـــې رول ولوبـــوي، د هغـ ــره پـ پـــام سـ
ډراماتيكو صحنو كې ځاى پرځاى شي او له همدغه ځانګړنو سـره  

كركټرونو او خپلو افكـارو سـره مـخ شـي،      دې له خلكو، يانې نورو
احساســـات يـــې دې هماغســـې غښـــتلي ورســـره وســـاتل شـــي او د 
ضــــعف او قــــوت نقطــــې يــــې دې لا قــــوي شــــي؛ څــــو د نــــورو لــــه   

  . حساسيتونو سره يې د مخامخېدو پرمهال پېښې وزيږېږي

  

  پاى

لمريـز كـال، د نثـري ادب     1389. هاشمي، سـيد محـى الـدين   -6
  .وحدت خپرندويه ټولنه: ډولونه، كابل

مومنـد  : كال، نړيوال ادبيـات، جـلال ابـاد    1391. زړن، جانس-7
  .خپرندويه ټولنه

: پېښـور ، زركاڼى م كال، 1995، .مجروح مشتاقيوسفزى، -8 
  .تاج كتب خانه

الكتـاب  : كال، ادب څه دى؟، پېښور 1996. يوسفزى، سحر-9
  .پرېنټرز

 ــ-10 ــورانى، جـ ــات     1389،. لالـنـ ــارى در بـــاره ادبيـ كـــال، ګفتـ
  .انتشارات سعيد: دراماتيك، كابل

كــال، د ډرامــې تــاريخ او  1371. نيــازى، شهســوار ســنګروال-11
  يونيورسټي بك ايجنسي، د حبيب االله رفېع سريزه، : فن، پېښور

د ډرامــــې پيدايښــــت او م كــــال،  1385 .حبيــــب االله ،رفېــــع-12
د افغانشـتان قلـم   : كابـل مړۍ ګڼـه،  قلـم مجلـه، لـو   ، )مقاله(پايښت

  .ټولنه

پيدايښــــــــــــت او  د ډرامــــــــــــېم كــــــــــــال،  1385 .--------13
  .قلم مجله، لومړۍ ګڼه)مقاله(پايښت

يونيورســتي بــك : پېښــورډرامــه، م،  1995 .رضــا، افضــل-14
  .درېيم چاپ اېجنسي،

 ،)فكشـن (نوى نثر او افسـانوي ادب م،  2011 .خليل، حنيف-15
  .يونيورسټي پبلشرز: پېښور

ــل، حنيــــف -16 : پېښــــورمضــــمون نګــــاري،  كــــال،  2011 .خليــ
  .يونيورسټي پبلشرز

  پېژندنه

  شيراې د ۍتپښه پ

كالــه مخكــې د  24محــب الــرحمن محــب د محمــود خــان زوى، كــابو   
ــت   ــو ولاي ــې     )ايميــردادو(د جلګــېوردګ ــوالۍ پــه بخشــك كلــي ك ولس

كــې د  1392حبيبيــې لېســې او پــه  كــال كــې لــه ل 1386پــه . ږېــدلى دىزي
كابل پوهنتون د ادبيـاتو لـه پـوهنځي څخـه پـه لـومړۍ درجـه فـارغ شـو،          

  . نتون كې د ماسټرۍ پروګرام مخته وړيچې اوس په همدې پوه

پـورې د   1392ل كالـه تـر    1386محب په ځينو نورو دنـدو سـربېره لـه    
دنـده  بي بي سي راډيو پـه تعليمـي پـروژو كـې د ډارمـه ليكـوال پـه توګـه         

ــړې  ــره ك ــې د       ترس ــه ك ــا موسس ــتو او پراختي ــو مرس ــه بېړني ــې پ او ورپس
د ژغورنې نړيوالـه   هرسنيزې پروژې د مسؤوليت له سرته رسولو وروست

  . كې د ښوونيزې پروژې د مسؤوليت چارې پرمخ وړي) IRC(كمېټه 

پـه   .د مڼې ګل دوديزې مېلې همځـولې ده  شاعري يې د وردګو ولايت
ليكوالۍ كې د نورو ژانرونو په پرتله د ډرامه ليكنـې پـه ډګـر كـې اوږده     

ادبيــاتو (تجربــه لــري او د ژبــاړې پــه برخــه كــې يــې د ماكســيم ګــوركي د    
كتاب پر ژباړنه سربېره د هېواد د پوهنې وزارت پـه چوكـاټ كـې    ) موخه

د رسـمي انســتېتيوتونو لپــاره د نصــاب لسـګونه كتابونــه ژبــاړلي او تــر   
  . و لاسونو رسېدلي ديډېر

محـب لـه اوږدې مـودې را پــه دېخـوا د ډرامـې پــه برخـه كـې څېړنيــزو        
پــه (ليكنـو تــه ملاتړلـې ده، چــې دادي د دې ګټـورو ليكنــو  لـومړۍ هڅــه     

ــنه  ــر كښـ ــه كـــې كركټـ ــاتو او يـــې ستاســـې پـــه لاس كـــې ده  ) ډرامـ د ادبيـ
 او د ډرامــې د نــورو توكــو پــه اړه د هغــه د ليكنــو د چــاپ پېژندنې ښــكلا

  .لارې څارو

  محب ماريا

